
Introdución 

O presente estudo ten como obxectivo principal reafirmar a figura das grandes empresarias 

galegas que durante o século XX ergueron os principais sectores económicos galegos.  

Nos últimos anos agromaron estudos para sacar do esquecemento ás grandes figuras femininas 

da cultura, principalmente escritoras, actrices e pintoras. Non obstante, non se tratou a figura da muller en 

eidos de maior poder e relevancia social como na política, e fundamentalmente, na economía. É, neste 

último eido, na economía, onde a muller é máis invisible, e non só como forza de traballo, se non tamén 

cando crea e dirixe a súa propia empresa.  

Hai unha falsa crenza de que a expresión muller traballadora é de hai uns anos. Faise crer que a 

inserción da muller no mundo laboral é recente, dos anos posteriores ao franquismo. A entrada da 

democracia fixo visible a discriminación das mulleres nos postos de traballo, pero as mulleres galegas xa 

eran fundamentais como forza motora do país, moito antes.  

Dende antigo, as mulleres traballaron no agro e no mar como man de obra barata, así como nas 

labores propias do fogar que se lle encomendaron, como limpar ou coidar os nenos. É dicir, eran a forza 

de traballo que ergueu o país. Pero dende hai un par de décadas, estanse a incorporar ao mundo dos 

negocios. Ademais, representan máis do 52% dos recursos humanos de España e accederon á 

educación en todos os niveis. 1 

Hoxe en día, as mulleres representan o 56% dos estudantes universitarios. Segundo confesan os 

profesores, elas son as primeiras nos resultados de case que todas as clases. Seis de cada dez títulos 

universitarios son conseguidos por mulleres. Moitas fan dúas carreira á vez, falan máis linguas e están 

máis dispostas a saír fóra das fronteiras para estudar ou traballar. As estatísticas testemuñan que as 

mulleres aproban as oposición nun 65% dos casos. Cando se accede a un traballo por curriculum, nun 

60% das veces son mellores os das mulleres que os dos homes.2 Segundo o Consello Económico e 

Social, a taxa de supervivencia das empresas creadas por mulleres é dun 80%, o que pon de manifesto a 

capacidade da traballadora de asumir o grande reto de levantar unha empresa.  

A pesar de todo iso só un 1% da riqueza mundial pertence ás mulleres, aínda que no mundo 

occidental elas traballan no mercado laboral, gañan menos e moitas optan pola media xornada coa 

metade dos ingresos. Esta é a razón pola que circulan estas ideas polas cabezas de que o soldo das 

mulleres é complementario ou que reclamar os dereitos económicos é ser ambiciosas. 

O século XX tivo como protagonista á muller, en cen anos superou nun 70% a súa taxa de 

analfabetismo, incorporouse de forma masiva á universidade e ao traballo e logrou copar a maioría dos 

                                                 
1
 Mercade, Anna. Dirigir en femenino. Gestión 2000: Barcelona, 2007. 
 
2
 Mercade, Anna. Dirigir en femenino. Gestión 2000: Barcelona, 2007. 

empregos dos dous piares que suxeitan calquera sociedade occidental: a sanidade e a educación. Este 

espectacular avance sociolóxico non se traduce aínda en postos directivos ou de representación, nin 

sequera en igualdade de soldos. Pero a tendencia é clara, e o século XXI será, en opinión dos expertos, o 

século de consolidación da muller.  



“A representación feminina no tecido empresarial ga lego” 

 

 

 

5 

 

¿Unha maneira diferente de dirixir? 

A extensa literatura publicada nos últimos anos sobre mulleres empresarias atribúelles un estilo 

diferentes de organizar e mandar. Segundo estas teorías as mulleres e os homes teñen o mesmo talento, 

pero habilidades diferentes propias dos seus sexos. “Cando estas se aplican á empresa, o resultado é 

unha forma de dirixir que non emprega  o poder nin pensa en xerarquías, senón que conecta coas 

persoas e entende as súas necesidades emocionais”.3 

Esta maneira ‘diferente’ de dirixir das mulleres din que ten que ver coa maior facilidade das 

mulleres da xestión de emociones e de comunicarse. E que, en definitiva, unha empresa é un espacio de 

traballo na que a comunicación rexe as relacións. Nesta lóxicas as mulleres serían mellor empresarias ao 

dominar a comunicación mellor. Favorecendo así un ambiente de traballo cómodo para os traballadores, 

e, polo tanto, máis productivo. Esta forma de liderado coñécese como “dirixir en feminino”.  

Aínda que a finalidade deste estudo non é coñecer se existe unha maneira de “dirixir en 

feminino” ou non. Esta opinión é un dos temas máis recorridos polas empresarias entrevistadas.  

Outra das preocupacións constantes das mulleres empresarias galegas entrevistadas é a 

conciliación da vida familiar e laboral. Está claro que a muller lle segue custando chegar ao máis alto, 

fundamentalmente, polo antigo patriarcado. E, ademais porque non as mulleres non deixan de lado a súa 

responsabilidade de nais ou coidadoras. As estruturas non posibilitan un cambio de mentalidade xa que a 

sociedade non se da concienciado da responsabilidade familiar dos homes. Segundo a noticia “Las 

ejecutivas tiran la toalla”, publicada en El País o 10 de novembro de 2007, o 30% das directivas renuncian 

ao seu cargo ao non poder conciliar traballo e familia. O artigo baseado no estudo realizado polo IESE 

Bussiness School da Universidade de Navarra, asegura que o 30% das eventuais desertoras de alto 

rango, "o 32% delas sinalan estilos de dirección imposibles (reunións a última hora, exceso de horas, 

etcétera). Por iso o 59% cambia de traballo para conciliar, o 27% crea a súa propia empresa e o 12% de 

mulleres acaba optando polo autoemprego. O resto abandoa. O informe sinala que o 31% das directivas 

saca adiante soa, o 30% experimenta a incomprensión de xefes e de compañeiros de traballo cando 

exerce de nai (como levar o fillo ao médico), e 22 de cada 100, din que teñen na súa parella o principal 

lastre da súa carreira. 

 

 

 

 

                                                 
3
 Mercade, Anna. Dirigir en femenino. Gestión 2000: Barcelona, 2007. 

¿Cal é a realidade? 

Todos os datos dos anteriores apartados avalan a capacidade das mulleres e desmenten 

caducos mitos machistas. Non obstante, a muller segue estando discriminada no eido laboral. Un repaso 

polos datos estatísticos da situación das muller galega e española demostra que aínda queda moito 

camiño por facer en prol da igualdade.  

No pais hai 2.750.985 de galegos, dos que 1.425.998 son mulleres e 1.324.987, homes.  

Os datos que ofrece o Instituto Nacional de Emprego, en relación ao nivel de estudos de homes 

e mulleres correspondentes ao ano 2006, poñen de manifesto que as mulleres superan aos homes en 

nivel de estudos rematados, polo que este factor non pode ser alegado como a causa da discriminación 

que sofre a muller no mercado de traballo. Os datos sinalan que as persoas con estudos rematados en 

Educación Secundaria no 50,19% dos casos corresponde a mulleres que terminaron os estudos de 

Formación e Inserción laboral co título de secundaria, o 58,73% son mulleres e que en torno ao 52% da 

totalidade de persoas con estudos superiores terminados son mulleres. 

Cuadro 2.3. Alumnado matriculado por titularidade d o centro, sexo e tipo de ensinanza. Curso 

2002-2003 

Centros públicos    Centros privados 

Homes    Mulleres % Mulleres                 Homes     Mulleres          % Mulleres 

Educación infantil  432.118  402.418  48,2   25.123  219.745   49,4 

Educación primaria 858.386  790.378  47,9   418.445  407.078   49,3 

ESO   636.191  598.883  48,5   327.269 315.832   49,1 

BUP e COU  222.862  287.680  56,3   83.116  86.115   50,9 

Formación profesional 203.308 169.047 45,4   69.373  63.222   47,7 

Educación universitaria 634.789 745.223 54,0   63.519  63.616   50,0 

Doutoramento  34.003       35.690     51,2   1.734  1.546   47,1 

 

Fonte: MECD. Estatísticas das Ensinanzas non Universitarias. 

INE. Estatística de Ensinanza Universitaria. 

 

 

Nas últimas décadas aumentaron no conxunto do Estado Español as taxas de escolarización de 

homes e mulleres. Ademais a tradicional desvantaxe educativa das mulleres respecto aos homes 

cambiou nos últimos anos. Tanto no curso 2001/02 como no 2002/03 as taxas de escolarización das 

mulleres foron superiores ás dos homes tanto en centros públicos como privados. Non obstante o 

profesorado universitario está formado maioritariamente por homes, particularmente nas categorías 

superiores.  Esta cifra vai cambiando, aumentando a participación das mulleres na ensinanza 

universitaria. No curso 2002/2003, o 40,1% do profesorado nas licenciaturas e o 22,66% nas arquitecturas 

e enxeñerías superiores eran mulleres.  

Así mesmo o profesorado dos centros de ensinanza non universitaria é principalmente feminino, 

cunha proporción superior ao 70%. Só no caso de ESO, Bacharelato e FP, as porcentaxes de mulleres 

(53,7%) e homes (46,3%) se equiparan. Para os outros tipos de ensinanzas a presencia feminina é 

notablemente superior, superando o 75% tanto na Educación infantil e primaria como na Educación 

especial. Debido a que dende sempre foron profesións moi ‘feminizadas’ (mestras) 

As diferencias de xénero son unha das características do noso mercado de traballo. O 

desemprego, a temporalidade e a precariedade, a desigualdade salarial e as dificultades para conciliar a 

vida familiar, persoal e laboral, seguen definindo hoxe o traballo das mulleres. As maiores dificultades 

para acceder ao desemprego e a súa diversidade, para promoverse e ocupar postos de responsabilidade, 

seguen sendo tamén características de emprego das mulleres que marcan a diferencias cos homes. 

 

Emprego 

Cadro 3.1. Mulleres e homes no mercado de traballo.  2005 

Miles persoas      Distribución porcentual 

Ambos sexos   Homes    Mulleres   Homes  Mulleres 

Poboación 16-64  29.307,9    14.786,1  14.521,8  

 50,5  49,5 

Inactivos   15.530,2    5.560,8  9.969,4   35,8  64,2 

Activos   20.885,7    12.251,6  8.634,1   58,7  41,3 

Ocupados  18.973,3    11.388,8 7.584,5   60,0  40,0 

Parados   1.912,5    862,9  1.049,7   45,1  54,9 

Taxa de actividade  57,4    68,8  46,4 

Taxa de paro  9,2    7,0  12,2 

Fonte: INE. Encosta de Poboación Activa. 2005 

 

Se ben o número de homes e mulleres que forman parte da poboación de entre 16 e 64 anos é 

similar, as cifras nas categorías de inactivos e parados son máis desfavorables para as mulleres, mentres 

que os homes presentan porcentaxes máis elevados nas de activos e ocupados. Dos ocupados, a 

porcentaxe de mulleres que o son a tempo parcial é moito máis elevado que o de homes. 

Polo que respecta á situación profesional, os empresarios seguen sendo maioritariamente 

homes. Entre asalariados, o número de homes é tamén maior. Mais a maior desigualdade está na 

presenza das mulleres no sector privado, xa que só representan un 41,8% do total de ocupados 

asalariados. No sector público as porcentaxes son similares e favorecen ás mulleres:  48,9% para os 

homes e un 51,1% para as mulleres. 

Por sectores de actividade, os homes teñen a maior presenza en agricultura, industria e 

construcción. Neste último sector alcanzan unha porcentaxe do 94,6%. É no sector servizos onde as 

diferencias entre sexos se recortan ata facerse pouco visibles. 

En canto aos soldos a desigualdade é evidente. As porcentaxes entre ambos sexos iguálanse un 

pouco só no caso de profesionais, técnicos e asimilados que exercen por conta allea; mentres que 

unicamente en dúas das categorías máis baixas da clasificación (resto do persoal administrativo e 

comercial, e resto do persoal de servizos) o número de mulleres supera ao de homes. Destaca a alta 

porcentaxe de mulleres inactivas. Mentres que a maioría de homes inactivos son pensionistas ou 

estudiantes, as mulleres dedícanse ao fogar.   

Aínda estamos lonxe da igualdade na participación laboral, pero a porcentaxe de mulleres 

ocupadas segue crecendo ao longo dos últimos catro anos. 

Cuadro 3.2. Ocupados segundo sexo. 2005 (Continúa) 

Miles persoas     Distribución porcentual 

Ambos sexos  Homes Mulleres   Homes Mulleres 

Ocupados    18.973,3   11.388,8  7.584,5   60,0 

 40,0 

Por tipo de xornada 

A tempo completo    16.626,4   10.874,5  5.751,9  

 65,4  34,6 

A tempo parcial    2.346,8   514,3  1.832,5   21,9  78,1 

Por situación profesional 

Traballadores por conta propia  3.445,4   2.348,0  1.097,4   68,1  31,9 

• Empregador    980,1   742,9  237,2   75,8  24,2 

• Empresario sen asalariados ou traballador 

independente    2.075,6   1.420,2  655,5   68,4  31,6 

• Membro de cooperativa   82,9   57,4  25,6   69,2  30,8 

• Axuda familiar    306,8   127,6  179,2   41,6  58,4 

Asalariados    15.502,1   9.025,6  6.476,5   58,2  41,8 

• Sector público    2.864,2   1.401,1 1.463,1   48,9  51,1 

• Sector privado    12.637,9   7.624,4  5.013,5   60,3  39,7 

• Con contrato indefinido   10.333,1   6.168,4  4.164,7   59,7  40,3 

• Con contrato temporal   5.169,0   2.857,2  2.311,8   55,3  44,7 

Por sector de actividade 

Agricultura    1.000,7   731,2  269,5   73,1  26,9 

Industria     3.279,9   2.467,0  813,0   75,2  24,8 

Construcción    2.357,2   2.230,1  127,1   94,6  5,4 

Servizos     12.335,4   5.960,6  6.374,8   48,3 

 51,7 

 

 

A escala nacional as taxas de actividade e emprego masculinas son máis de 20 puntos 

porcentuais superiores ás femininas, mentres que a situación se inviste para as taxas de paro, pois a 

feminina (12,17%) supera á masculina (7,05%). 

Exceptúanse as cidades autónomas de Ceuta e Melilla, as taxas de actividade e emprego máis 

altas danse nas Illas Baleares e Madrid, e as máis baixas en Asturias. As taxas de paro máis altas 

corresponden a Estremadura e Andalucía e as máis baixas a Navarra e Aragón.  

España presenta unhas taxas de emprego para a poboación de 15 a 64 anos menores á media 

europea (UE-15) para ambos sexos e para as mulleres, e maior para os homes. Polo contrario rexistra, as 

taxas de paro máis elevadas da Europa dos 15 (11%), superando a taxa feminina en 5,7 puntos á 

rexistrada como media europea.  

O grupo con máis homes ocupados é a de artesáns e traballadores cualificados de industrias 

manufactureras, construcción e minería excepto operadores. No caso das mulleres, o grupo que máis 

ocupadas ten é o de traballadoras de servizos de restauración, persoais, protección e vendedores de 

comercio.  

 

Cadro 3.6. Porcentaxe de ocupados por tipo de ocupac ión segundo sexo. 2005 

Homes              Mulleres 

1 Dirección das empresas e da Administración Pública    7,9   5,6 

2 Técnicos e profesionais científicos e intelectuais    10,1   16,0 

3 Técnicos e profesionais de apoio     10,5   12,7 

4 Empregados de tipo administrativo      5,6   15,0 

5 Traballadores de servizos de restauración e vendedores de comercio  9,6   23,7 

6 Traballadores cualificados en agricultura e pesca    4,0   1,6 

7 Artesáns e traballadores de industrias manufactureras, construcción e minería 

excepto operadores       26,2   3,2 

8 Operadores de instalacións e maquinaria; montadores    13,5   3,0 

9 Traballadores non cualificados      12,0   19,3 

0 Forzas Armadas                          0,7      0,1 

 

Fonte: INE. Enquisa de Poboación Activa. 

 

 

 

Os obxectivos de emprego do Cumio Europeo de Lisboa (2000) fixan nun 60% a taxa de 

emprego feminino para 2010.Actualmente a media europea é do 55,7% e moito menor (31,7%) para as 

mulleres de maior idade (de entre 55 a 64 anos). As mulleres en Europa, tamén sofren un índice de 

desemprego superior ao dos homes (un 9,7% fronte a un 7,8%), aínda que a diferencia non é tan 

relevante como en España. Non obstante, debe reforzarse a dimensión de xénero da estratexia de Lisboa 

para o emprego e o crecemento, porque segue habendo desigualdades que poden aumentar, dada a 

competencia económica global cada vez maior que require unha forza de traballo cada vez máis flexible e 

móbil.  

Conscientes desta necesidade, a Comisión Europea aprobou en marzo do pasado 2006, un Plan 

de traballo para a igualdade entre mulleres e homes (2006-2010). Este documento recolle que a 

igualdade de xénero é un dereito fundamental, un valor común da UE e unha condición necesaria para 

alcanzar os obxectivos de crecemento e cohesión social propostos. A UE logrou avances importantes no 

camiño cara a igualdade de xénero gracia a lexislación sobre a igualdade de xénero gracia a lexislación 

sobre a igualdade de oportunidades, a inclusión da perspectiva de xénero, as medidas específicas de 

promoción da muller, os programas de acción, o diálogo social e o diálogo coa sociedade civil. Non 

obstante se a Comisión Europea quere enfrontarse a estes novos retos, conclúe a Comisión Europea na 

introducción dun plan de traballo, deberá avanzar con maior celeridade cara a igualdade de xénero, e 

reforzar a inclusión da perspectiva de xénero en todas as políticas.  

Homes e mulleres declaran un mesmo nivel de satisfacción no traballo, 6,8 sobre un máximo de 

10, aínda que os homes declaran un pouco máis de estres e monotonía. As mulleres consideran o seu 

traballo menos atractivo que os homes, un 15,3% delas non o considera atractivo fronte a un 11% deles.  

As diferencias salariais entre homes e mulleres son evidentes en cada actividade económica; en 

todas elas, as mulleres teñen un salario inferior. Se se atende ás ocupacións, tamén o salario feminino 

segue sendo inferior ao masculino.  

As categorías A, D, E e F teñen os salarios maiores; así, no caso da dirección de empresas, o 

salario bruto medio é un 75,97% superior ao total, e tamén nestas categorías as diferencias salariais entre 

homes e mulleres son destacables: unha directora de empresa gaña ao ano 42.369,76 euros, un 35,58% 

menos que o seu equivalente masculino. En canto aos salarios máis baixos, igualmente existen 

diferencias entre sexos; así, o menos salario anual no caso dos homes obtéñeno os traballadores non 

cualificados do grupo T, mentres que entre as mulleres os salarios menores se atopan entre as 

traballadoras non cualificadas en servicios, grupo S. Á súa vez as mulleres que traballan no grupo T 

reciben un 18,42% menos do salarios que os seus compañeiros, e no que respecta ás traballadoras non 

cualificadas en servizos, perciben un 37,10% menos. O salario anual crece á medida que sube o nivel de 

estudos realizados.  

Os licenciados reciben un salario un 66,63% superior ao salario medio, mentres que quenes 

carece de estudos reciben un salario un 34,83% por debaixo do medio. Se analizan as diferencias entre 

sexos, obsérvase que unha licenciada cobra un 33,75% menos que un licenciado, pero esta diferencia é 

aínda maior cando menor é o nivel de estudos. Atendendo ao tipo de xornada, as diferencias salariais 

entre homes e mulleres parecen diminuír. Establécense comparacións en función do tipo de contrato, 

vese que aqueles traballadores que teñen contrato de duración determinada reciben para ambos sexos, 

un salarios anual inferior nun 39,31% ao que reciben os que teñen contrato indefinido, se ben unha muller 

con contrato indefinido cobra 7.369,13 euros menos ao ano que un home co mesmo tipo de contrato. 

O salario bruto anual medio das mulleres foi o 71,12% do dos homes. Pero se se examina o caso 

de homes e mulleres con características laborais máis homoxéneas, compróbase que as citadas 

diferencias salariais diminúen. Así por exemplo, se se presta atención aos traballadores do grupo G 

(administrativos) e o H (servizos de restauración e persoais), a diferencia salarial é evidente, pero se se 

escollen dentro destas ocupacións a aqueles que teñen un contrato de duración determinada e xornada a 

tempo parcial, obsérvase que as mulleres do grupo D teñen un salario que é o 91,5% do dos homes, e 

das do grupo H un 88,7%. No caso do grupo H, para traballadoras cunha antigüidade de 4 a 10 anos na 

empresa, contrato indefinido e xornada a tempo completo, esa diferencia salarial respecto aos homes é 

menor aínda, xa que o seu soldo é o 94,2% do que reciben éstes. 

 

Cuadro 3.9. Salario bruto anual por ocupación e acti vidade económica 

por sexo. 2002 

Miles de euros 

Ambos sexos  Homes                Mulleres 

TOTAL 19,82  22,16   15,76 

Por ocupación 

A. Directores de empresa    54,64  57,44   42,36 

D. Profesionais de nivel superior (universitario)     33,42  37,89   27,17 

E. Profesionais de nivel medio (universitario)  26,24  30,58   22,59 

F. Técnicos e profesionais de apoio   26,17  29,36   21,06 

G. Administrativos     17,15  20,36   14,53 

H. Servizos de restauración e persoais  13,06  14,83   12,00 

J. Servizos de protección e seguridade   16,24  16,47   13,86 

K. Dependentes de comercio e asimilados  14,11  17,63   11,89 

M. Construcción, excepto operadores   15,87  15,90   13,16 

N. Industrias extractivas e asimilados   20,23  20,32   17,34 

P. Artes gráficas, téxtil e asimilados   14,39  15,79   11,87 

Q. Operadores de instalacións industriais  18,23  19,91   13,12 

R. Conductores de maquinaria móbil   17,28  17,37   11,81 

S. Traballadores non cualificados en servizos  9,74  13,33   8,35 

T. Peóns da construcción, industria e transporte 12,35  12,82   10,46 

Por actividade económica 

Industria      21,55  23,19   16,35 

Construcción     17,09  17,24   14,99 

Servizos      19,60  23,25   15,66 

Fonte: INE. Enquisa de Estructura Salarial 2002. 

 

 

Cadro 3.11. Salario bruto anual segundo estudos real izados, tipo 

de xornada e tipo de contrato por sexo. 2002 

Miles de euros 

Ambos sexos   Homes              Mulleres 

Por estudos realizados 

Se estudos    12,90    14,83   8,47 

Estudos primarios    15,64    17,64   10,82 

Primeiro ciclo secundaria   15,67    17,59   11,70 

Segundo ciclo secundaria   21,63    25,32   16,48 

Formación profesional grao medio 17,96    21,27   14,37 

Formacion profesional grao superior  20,99    23,52   16,13 

Diplomado universitario ou equivalente  25,76    30,75   21,15 

Licenciado, enxeñeiros, doutores            32,99                    38,69   25,62 

Por tipo de xornada 

A tempo completo    21,25    22,77   18,09 

A tempo parcial    7,84    9,47   7,25 

Por tipo de contrato 

Indefinido    22,08    24,81   17,44 

Duración determinada   13,4    14,76   11,08 

 

Fonte: INE. Enquisa de Estructura Salarial 2002. 

 

 

 

Dos 37 postos de presidente/a existentes nestas 35 empresas de referencia tan só dúas son 

mulleres. No caso do cargo de vicepresidente/ a, a porcentaxe feminina é aínda máis baixo, o 2,56%, é 

dicir, só hai unha muller entre os 39 vicepresidentes destas empresas. 

Se o reducido número de postos de presidente e vicepresidente podía xustificar dalgunha 

maneira a escasa presencia de mulleres nos mesmos, compróbase que non é ese o motivo, xa que en o 

caso dos conselleiros, que son 417 en total, unicamente un 2,88% son mulleres. Esto pon de relevo que o 

mundo da  gran empresa é hoxe por hoxe un espazo predominantemente dirixido e xestionado por 

homes. 

 

PODER E TOMA DE DECISIÓNS 

Cadro 7.10. Mulleres en presidencia e consellos de administración de empresas del IBEX 35. 2004 

Ambos sexos      Mulleres     % Mulleres 

Presidente/a   37   2  5,41 

Vicepresidente/a   39   1  2,56 

Conselleiros/as   417   12  2,88 

Conselleiro/a secretario/a  10   0  0 

 

Fonte: MTAS. Instituto da Muller. Mulleres en Cifras. 

Mulleres Empresarias Galegas 

Galicia conta con miles de empresarias de sociedades grandes, medianas e pequenas. Mulleres 

que erguen o país co seu esforzo diario. A continuación faise a algunhas das mulleres que loitaron por ter 

un papel destacado na economía, ou polo seu gran poder ou pola súa loita en prol das mulleres 

empresarias. 

 

Carmela Arias y Díaz de Rábago, condesa de FENOSA 

 

Naceu en A Coruña en 1920. Pasou a súa nenez en Barcelona. Volveu á súa cidade natal en 

1941. Nese mesmo ano casa con Pedro Barrié de la Maza co que constituiu en 1966 a Fundación 

FENOSA, que mantén unha actividade benéfica e docente. Coa morte do seu marido en 1971 continuou 

co seu imperio, converténdose na primeira empresaria que ocupa a presidencia do consello de 

administración dun banco, neste caso o Banco Pastor. Na actualidade é Presidenta de Honra do Banco 

Pastor e da fundación Barrié. Posúe numerosas distincións outorgadas por diferentes institucións: Medalla 

de Ouro da Universidade de Galicia (1989); Doutora Honoris Causa pola Universidade da Coruña (1991); 

Medalla Castelao; Académica de Honra da Real Academia de Ciencias de Galicia, “Gran Cruz de la 

Orden de Isabel la Católica”, outorgada polo Goberno do Estado en 2002.   

 

 

 

 

Mercedes Añón 

Acersa (empresa de ferralla en Carballo) 

 

Aínda que non é habitual atopar unha empresaria no mundo da ferralla, Mercedes Añón (44 

anos) é un deses casos atípicos pero que demostran que a muller se pode desenvolver perfectamente en 

calquera sector. De feito, ela mesma explica que non coñece a ningunha outra muller que dirixa outra 

empresa coma a dela. Non obstante, tamén sinala que “nunca me sentín distinta por ser unha muller. Nin 

me esixen máis nin menos. Eu síntome igual, mesmo cos traballadores: sempre me respectaron igual que 

se fose un home”.  

Na súa iniciativa foi parte fundamental seu pai, Manuel Añón González, quen tras marchar a Suíza con 

4.000 pesetas prestadas alá polo ano 1960, volveu ao pouco para montar un taller propio de ferralla. 

Comezou no baixo da súa casa cun par de persoas e pouco a pouco foi incorporando máis xente. “Foi 

creando a súa empresa, era moi arriscado, metíase moitas veces á aventura e afortunadamente sempre 

lle saíu ben, tivo moita sorte. Foi un grande empresario. Morreu hai uns 16 anos e tiña un potencial 

económico moi forte”. De feito, a súa empresa, Hierros Añón, foi a orixe dun gran grupo empresarial que 

hai poucos anos se vendeu a un consorcio de empresarios cataláns. O seu dono, Manuel Añón, acaba de 

mercar recentemente o 5% da Corporación Caixa Galicia por 100 millóns de euros.  

Pero volvendo de novo a Mercedes, o caso é que na empresa do pai xa levaba o tema da 

xestión, da contabilidade e da relación cos bancos. Despois de todo o que aprendeu, trala morte do pai 

decidiu montar unha dende cero. Acersa, antes coñecida como Ferralla Payosaco, dá emprego a máis de 

40 traballadores e factura uns dous millóns de euros anuais (datos de Ardán 2006). Os seus comezos 

foron algo humildes, xa que comezou alugando unha nave a súa nai en Paiosaco (A Laracha) e a partir de 

aí foi crecendo, motivo pola cal se trasladaron ao polígono de Bértoa (Carballo), onde teñen catro naves 

industriais para a montaxe de ferralla.  

“Hoxe traballamos por toda España. Ademais de por toda Galicia, traballa moito Ávila, por 

Santander, por Madrid… Ten tamén algunha obra en Barcelona, pero sobre todo traballa na zona centro-

norte polo tema da proximidade, xa que o transporte en camión encarece o produto final. Neste momento, 

co parón da construción, están notando unha baixada nos pedidos e “parece que nos estancamos no mes 

de agosto, que seguimos nel. Pero pensamos que xestionar nos tempos de crise tamén é bo, tamén 

ensina moito”. De feito, Mercedes xa experimentou outras dúas crises e considera que ao final, “as 

cousas volverán ao rego”.  

Polo que máis chama a atención a atención desta empresaria, que agora comparte a xestión da 

súa empresa co máis novo dos seus tres fillos, é a maneira que ten de ver a empresa. “Eu son unha 

curranta máis porque estou a gañarme a vida igual que eles (os meus traballadores), só que eu estou 

aquí arriba e eles están aí porque é o seu posto de traballo, pero non me considero superior, nin máis ou 

menos lista, considérome unha máis”, indica. Non lle gusta que os traballadores da súa empresa se sintan 

empregados, senón parte integrante da empresa, a peza dun proxecto no que colaboran moitos 

profesionais. Todo un exemplo empresarial, sen dúbida. Por outra banda, ademais das melloras que leva 

feita na empresa, pensa realizar outras como facerlle un comedor aos traballadores e outra “serie de 

cousas, que melloren a súa situación”, xa que cando “unha persoa está ben no seu posto de traballo 

nótase no traballo. Ver un equipo de xente traballando contenta para min é o mellor”, conclúe. 

 

Kina Fernández 

Deseñadora 

Kina Fernández naceu en Celavente (Ourense). Trasladouse a París, onde traballa e toma 

contacto con mundo da moda. En 1972, regresou a España e abriu unha pequena boutique en A Coruña, 

na que comezou a deseñar e confeccionar prendas. A deseñadora iniciou a súa actividade téxtil a maior 

escala, creando Volvoreta S.A. En 1990, intégrase ao colectivo de “Moda Gallega” participando nos 

desfiles de Luada. Será en 1998 cando debute na Pasarela Cibeles. Un ano despois, abre a súa primeira 

tenda en Madrid en pleno corazón do Barrio de Salamanca. Nos últimos anos e ata a actualidade, 

aumentou a súa rede de tendas monomarca, logrando así a maior presenza nacional e internacional. Na 

actualidade, exporta o 35% das prendas da súa colección.  

 



“A representación feminina no tecido empresarial ga lego” 

 

 

 

19 

 

Carmen Borrego Fernández 

Colexio Karbo (A Coruña) 

 

Hoxe xa xubilada, Carmen aínda bota unha man de cando en vez unha man ao fillo que hoxe a 

substitúe á fronte do Colexio Karbo e do Ramón Cabanillas. Non se considera unha empresaria 

destacada nin de renome, pero sobresae sobre todo pola súa dedicación e esforzo en favor do ensino e 

pola súa gran formación e cultura, unha parte dela adquirida nas súas viaxes por Alemaña, Francia, 

Inglaterra, Exipto...  

Xa dende nova deu mostras de ser unha grande emprendedora. Cando o habitual na súa época 

era pensar en casar, Carmen estudou primeiro a carreira de Comercio na Escola de Altos Estudos 

Mercantís. Comeza xa dende moi nova a dar clase e séntese atraída polos idiomas. Coñece a uns 

alemáns en 1956 e, pouco despois, decide ir traballar a Alemaña, concretamente a Hamburgo, onde 

impartirá clase como profesora titulada de castelán na Escola Berlitz.  

“Os meus pais nunca me puxeron reparos porque sabían que ían facer pouco comigo”, confesa 

Carmen. Ademais, sempre a acompaña unha tía solteira. O caso é estando xa alá en 1957, con 21 anos 

acabados de cumprir, lle ofrecen o posto de secretaria do Consulado de España no país. Está dous anos 

no posto e regresa coa idea de casar, aínda que a cousa queda en nada.  

O seu futuro marido coñecerao máis adiante, no Instituto Box de idiomas de Madrid. No centro 

“preparan español para estranxeiros, e como eu viña acostumada de facelo en Alemaña, deseguido me 

abrín camiño”. Co nacemento do segundo fillo deciden volver á Coruña e establecerse por conta propia. 

“Daquela, o ensino non era o que agora. Podías comezar cunha aula pequena e coller xente e traballar 

ben”, sinala Carmen. E aínda que a súa idea sempre foi dedicarse aos idiomas, o certo é que na cidade 

herculina son se entendía moi ben a necesidade de aprender outras linguas.  

Así que se centra no ensino obrigatorio, e “aínda que sempre se di que un non é profeta na súa 

terra, eu ao ano de establecerme aquí (1966) non tiña onde sentar á xente”. Merca entón o Ramón 

Cabanillas e despois a sede do actual colexio concertado Karbo, onde na actualidade estudan uns 300 

cativos. Aos que habería que sumar os miles de alumnos que cursaron aquí a Educación Primaria, o 

Bacharelato ou a Formación Profesional. Traballan no centro 20 profesores, unha secretaria e persoal de 

limpeza que xa levan moitos anos a carón de Carmen. “Neste edificio levo trinta e cinco anos e os 

profesores que estaban continúan a dar clase, aínda que xa comezan a xubilarse”. 

Sempre lle deu moita importancia ao deportes, pola disciplina que conleva. De feito, ademais de 

teren moita fama polo judo, Carmen pode contar como do colexio saíu o primeiro equipo feminino gañador 

da Copa da Raíña. “Era coñecido máis no estranxeiro que aquí, pois nunca tivemos axuda”. Era o único 

equipo destas características na Coruña. “Xogamos a primeira Copa da Raíña en Madrid”, comenta 

Carmen, “e gañamos. Gañamos a primeira, a segunda, a terceira. Tamén xogamos en Francia o Trofeo 

das Sete Nacións e sempre digo que lle gañamos ao Borussia de Alemaña, que tiña unhas xogadoras 

que eran “armarios” e con moi bo fútbol. O que pasa é que triunfando como triunfabamos era moi caro 

porque nunca tivemos axudas”. Por este motivo acabaron cedendo o equipo ao Deportivo, que só o tivo 

dous anos. 

 

Ángeles de la Iglesia 

Presidenta da Federación Provincial de Asociacións Comarcais de Empresarias Profesionais e 

Emprendedoras da Coruña 

 

Ángeles non para. É un terremoto. Pura enerxía. Pura adrenalina. Pero sobre todo, é a historia 

viva do asociacionismo empresarial feminino en Galicia. “O que pasa é que eu empecei moi noviña, 

probablemente o meu único mérito sexa ese”, comenta. Non obstante, analizada a traxectoria, 

observamos moito do que se fixo foi grazas a ela e a un grupo de mulleres que loitaron durante anos e 

desinteresadamente por defender os intereses da muller no eido empresarial. Seguramente as 

asociacións empresariais de mulleres galegas existirían sen Ángeles de la Iglesia, pero nacerían máis 

tarde e non serían as mesmas. 

Pero antes de nada, comecemos pola súa historia. A pesar de ser orfa (nunca coñeceu ao pai e 

a nai morreu cando Ángeles tiña 10 anos), pode estudar ao bacharelato grazas a que unha tía é monxa e 

se cría con elas. Unha vez rematado o instituto, ten en mente ser comadroa, para o que se tería que 

preparar en Valdecilla. Non obstante, unha compañeira de estudos pregúntalle se quere casar cun irmán 

seu e Ángeles contesta que si.  

Casada con este home, propietario dunha churreiría chamada Hermanos de la Barrera, entra a 

traballar no local. “Probablemente porque el era un home que algunhas veces ía de viaxe por negocios, 

comezou a poñer as cousas ao meu nome”, explica Ángeles. Con só 23 anos, ten 28 traballadores de 

hostalería ao seu cargo e rexenta algúns dos locais máis importantes da cidade da Coruña, como o 

Atalaya e o Terminal (coñecido polo Quiosco Alfonso). 

Aquela non era unha época sinxela, como dan conta moitas das anécdotas que narra a propia 

Ángeles. Non obstante, grazas o seu carácter e a súa forte personalidade sempre soubo poñer as cousas 

no seu sitio. Así, no ano 1966, uns meses despois de mercar varias máquinas rexistradoras para os seus 

negocios, é requirida polo director dun banco da Coruña quen lle pregunta se estaba casada ou non, 

posto que as letras dos aparellos estaban posto ao seu nome e tiña que firmar sempre o marido. Ela, de 

sobra coñecida e con tres fillos, non puido senón soltarlle “pois vai e que che pague el”. 

Noutra ocasión, un representante achegouse ao seu establecemento e preguntou a un dos 

traballadores polo dono. O camareiro explicou que o dono non estaba, pero si a dona. O representante, 

ao vela, marchou. Volveu aos 15 días, co marido de Ángeles xogando a partida de cartas. Rematada a 

partida, o comercial, moi educado quixo explicarlle unha serie de produtos que lle podían interesar para o 

negocio, pero el díxolle que a que mercaba as cousas era a propia Ángeles. “E alá ven, e comeza a 

amosarme o catálogo e nisto dígolle: ‘Perdoe, vostede xa estivo aquí hai 15 días, non? Ao que me 

contesta que si. ‘Pois na miña casa xa vendeu todo o que tiña que vender’, narra sen poder evitar rir. 

En canto a súa relación co asociacionismo, todo comezou sendo un tanto casual. Pero ás veces, 

as casualidades semellan converterse nun destino certeiro. Como xa dixemos, Ángeles comezou 

traballando nunha das tres churreirías da Coruña que pagaban licenza para poder abastecerse de materia 

prima nunha época de restrición de alimentos. “Como dos tres a única que sabía ler e escribir, nos 

sindicatos verticais nomeáronme presidenta do Grupo de Masas Fritas da Coruña”, sinala, “pero porque 

necesitaban unha persoa, porque a min chamáronme a dedo”. Foi escollida tamén vogal nacional. 

Daquela “metíannos alí, dábanche un billete de avión, un discurso e mandábanche por aí a viaxar. Iso non 

era bo, pero era unha forma de que se visen algunhas mulleres”.  

Máis tarde, a Asociación de Empresarias fúndase en 1971 e, xunto coa de Mulleres Xuristas, son 

as primeiras asociacións que hai en España. No ano 1977, trala morte de Franco, sae a Lei de 

Asociacións e entón, nese momento, o que fai a Coruña é inscribir os seus estatutos no ESMAC onde se 

podían inscribir as asociacións. Inscríbense e comeza o movemento das asociacións gremiais. Ángeles 

funda con outros 18 empresarios de hostalería a Asociación Provincial de Empresarios de Hostalería da 

Coruña. “Eu métome na Asociación de Hostalería que é o meu gremio e, dalgunha maneira queda un 

pouco perdida no ESMAC a Asociación de Empresarias. Pero alá polo ano 1983 ou 1984 hai un 

movemento aquí na Coruña de mulleres, porque non había ningunha en órganos de dirección”. Como 

Ángeles era bastante coñecida, chámana e coméntanlle que a súa idea é fundar unha asociación de 

empresarias. “Eu dígolles que xa existe esa asociación, que a legalicei eu. Entón, o de sempre, cóllea ti 

que xa sabes. Con outras dúas ou tres levanto os estatutos, pido as certificacións e volvo reunilas. Entón 

xa me din pois preside ti. Comezamos a movernos no ano 1984 máis ou menos, entón como as 

asociacións provinciais das outras provincias non fixeran o que fixeramos nós, vou para poñelas outra vez 

en valor cos estatutos da Coruña, dándollos para que elas fagan o mesmo. Efectivamente, percorro as 

provincias sempre con dúas ou tres persoas”.  

Co movemento xa iniciado, en 1989 monta o I Congreso Galego de Empresarias, que foi 

patrocinado pola Condesa de Fenosa á que fan presidenta de Honra. Un dos que tamén asiste é o 

Conselleiro de Traballo da Xunta naquel momento, Miguel Martínez Losada, “quen me dixo que se era 

capaz de crear unha Federación coas Asociacións provinciais das catro provincias me axudaba. De feito, 

naquel momento deume dez millóns de pesetas que os repartín por igual entre as catro provincias”. E así 

foi como nace a Federación Galega de Empresarias.  

Hoxe en día é a presidenta da Federación Provincial de Asociacións Comarcais de Empresarias 

Profesionais e Emprendedoras da Coruña. Tamén pode presumir de ser a patroa fundadora da Fundación 

Galega da Muller Emprendedora e de todo o que fixo no mundo da política, como concelleira na Coruña 

dende o ano 83 ata o 95, levando delegacións como as de xardíns, alumeado e turismo.  

Hoxe, visto o visto, comenta que “foi moita a loita que algunhas persoas realizamos. Traballouse 

máis que os resultados que se obtiveron”. Non obstante, quédalle a satisfacción do traballo ben feito, das 

súas incansables iniciativas (como a que levou a que teñan un Asociación de Empresarias da Coruña 

teña un local propio) e das súas reivindicacións tan necesarias. 

 

 

 

 

 

Isabel Iglesias 

Consultaría 

Membro da Fundación do Instituto de Estudos Políticos e Sociais 

 

É, se cadra, a máis empresaria máis culta e intelixente das que entrevistamos para realizar este 

traballo. Coma un neno pequeno, non para de preguntarse por que?, por que? e por que? E coma se dun 

filósofo grego, non fai máis que analizar cada resposta, canda reflexión e cada dato.  

Como membro da Fundación do Instituto de Estudos Políticos e Sociais o seu é a reflexión. E 

como dona dunha consultaría, tamén está afeita á análise, aos datos e ás cifras, aínda que moitas veces 

non leven a ningures. Ademais, tamén aproveita o tempo escribindo artigos para a revista Eco, para o 

xornal La Opinión de A Coruña e agora vai poñer en marcha un blog.  

Estudou primeiramente Psicoloxía (carreira que tivo que cortar co nacemento do seu fillo) e 

agora está sacando a carreira de Ciencias Políticas pola UNED. Nunca traballou por conta allea. 

“Gústame poñer cousas en marcha, impulsar proxectos”, sinala. A pesar diso, as cousas non se lle 

puxeron sinxelas nun primeiro momento, xa que casa e ten un fillo con 17 anos. “Separeime con 24 e 

sempre traballei pola miña conta. Era imposible traballar en ningún sitio. Supoño que é a tendencia, que 

son empresaria por natureza. Pero as circunstancias vanche poñendo eleccións”.  

O primeiro negocio que posúe é un pub na zona de Orzán na Coruña que rexenta durante tres 

anos. Despois ten outra serie de negocios ata que monta a consultaría.  

“Eu penso en ‘é difícil, pero pódese facer’. E nese concepto son empresaria: alí onde non chego 

eu, axudo a crecer os proxectos dos meus clientes de ámbitos moi diferentes, normalmente de ámbitos 

moi relacionados coa tecnoloxía, con novas liñas”. Neste sentido, como consultora de proxectos, os seus 

clientes son empresas de mediano tamaño, de sectores diferentes, pero sempre cunha base tecnolóxica.  

 

Felipa Jove  

Vicepresidenta do grupo investidor Avant Group 

 

María Felipa Jove Santos é a filla menor de Manuel Jove. Converteuse en vicepresidente da 

inmobiliaria que creou o seu pai Fadesa,  en 2002 co falecemento da súa irmá, María Jove. En 2006, o 

grupo inmobiliario Martinsa lanzou unha OPA á familia Jove por Fadesa, conseguindo así facerse coa 

inmobiliaria. Cos 2.209 millóns de euros que Manuel Jove conseguiu coa venda de Fadesa reinvestirnos 

rapidamente en diferentes negocios a través do seu grupo inversor Avant Group, do que é vicepresidenta 

Felipa Jove. Fixéronse co 40% da empresa venezolana de exploración de hidrocarburos Vetra Enerxía; 

con accións da empresa téxtil Caramelo, de Azora Europa; da bodega Domecq, entre outras.  

 

 

 

 

 

 

Rosalía Mera Goyenechea 

Empresaria téxtil 

 

Naceu en A Coruña, en 1944. As súas orixes foron humildes. Traballou dende moi moza como 

modista. Hoxe Rosalía Mera é a muller máis rica de España, cun patrimonio valorado en 1.500 millóns de 

euros. Posúe o 6,99% das accións de Inditex e o 5% da farmacéutica Zeltia.  

Inditex naceu grazas a esta muller, a Primitivo e Amancio Ortega e a Primitiva Renedo. Os catro 

fundarían unha pequena empresa, de nome GOA, da que nacería o segundo imperio téxtil do mundo en 

1962, cando Rosalía tiña a penas 18 anos. O primeiro éxito desta empresa foi a bata de boitiné, que 

suplía as carencias de calefacción nos fogares galegos. Aos 12 anos de nacer a empresa, comezou a 

consolidarse e a coller forma o xigante que hoxe en día é Inditex. Rosalía Mera estaba implicada 

directamente en Zara ata 1973, aproximadamente, xusto co nacemento do seu segundo fillo, Marcos. O 

rapaz naceu cunha discapacidade, o que levou a Rosalía Mera a preocuparse polo ámbito sanitario e da 

educación. Con 30 anos, comezou a estudar Maxisterio. Outro dos momentos que marcarían a vida desta 

muller foi a ruptura co seu marido Amancio Ortega en 1986. Neste mesmo ano constituíu a Fundación 

Paideia. Comezou así unha nova etapa desta muller dedicada ao humanismo dende a fundación.   

 

 

 

 

Rosa Rois 

Presidenta da Federación Galega de Empresarias 

 

É a representante hoxe en día das mulleres empresarias, emprendedoras e directivas de Galicia. 

Tras ser nomeada presidenta da Asociación de Empresarias de Lugo en marzo do 2004, mesmo cargo na 

Federación Galega no 2006.  

A asociación de Lugo creouse en 1989, grazas a labor de Ángeles de la Iglesia e doutras 

empresarias que decidiron que en toda Galicia houbese entidades que as agruparan para loitar polos 

seus intereses. Como explica Rosa Rois, “aquelas mulleres decidiron que era mellor federarse para ter 

máis forza e eu como estaba aí, entrei na asociación de Lugo como secretaria, logo como tesoureira e 

máis tarde como presidenta e iso levoume a ser presidenta de Galicia”.  

A presidencia da Federación vai rotando cada catro ano de provincia en provincia. Ademais, as 

presidentas das asociacións provinciais tamén son as vicepresidentas da Federación Galega. Teñen 

tamén reunións periódicas e unha asemblea xeral todos os anos para dar conta dos programas e das 

contas e aprobalas.  

Para Rosa, os principais obxectivos da federación son “a formación das empresarias, darnos a 

coñecer o máximo posible, rescatar esas empresarias que están perdidas, que non se coñecen para que 

se fale e se nos vexa. Facernos visibles o máis posible”.  

A diferenza do resto de asociacións empresariais, Rosa explica que elas están máis centradas 

nas súas propias reivindicacións, para que sexan percibidas como “axentes sociais importantes”.  

Ten a esperanza de que algún día cambie a situación e as mulleres e que ocupen o lugar que se 

merecen. De todos os xeitos, non lle bota a culpa aos empresarios, senón aos políticos. “Os empresarios 

non teñen que regalarnos nada, temos que conseguilo nós. Eles teñen os privilexios de toda a vida, que 

os manteñen, como faríamos nós se os tivésemos, pero son os políticos os que nos teñen que dar as 

armas para que poidamos poñernos onde nos corresponde”.  

Por ese motivo, en todas as ocasións que se lles presentan, reivindican o seu papel: diante dos 

medios de comunicación, dos responsables políticos… “Queremos que nos pidan opinión sobre como se 

teñen que administrar os recursos, xa que somos máis do 50% da poboación”.  

Rosa está acostumada a loitar, como cando tivo que pelexar por sacar adiante a súa carreira 

estando xa casada e con tres nenos. Matricúlase en Santiago de Compostela e faise graduada social coa 

intención de montar o seu propio despacho, que abre no ano 1982. Non ten nin un só cliente. Daquela 

tratábase dunha profesión moi masculina. A propia Rosa conta que cando se foi colexiar o presidente lle 

dixo que “collera un traballo de homes, pero de homes que tiñan bos postos”.  

Os primeiros clientes son as empresas dos familiares. “Custoume moito traballo conseguilo 

porque sempre me viran na casa coidando os fillos e non entendían que puidera levar a súa empresa. 

Tiven que demostralo todos os días. Había algún que me chamaba continuamente e cando lles explicaba 

todo o que tiñan que facer, dábame conta que non era para resolver ningún problema, senón para ver se 

eu o sabía”.  

Despois decide facer labor comercial nunha zona de Lugo na que non había asesorías laborais e 

comezou a ter un bo feixe de clientes: “conseguín ter un despacho, vivir disto e que se manteña despois 

de 25 anos”. 

 

Marta Zapata 

Zapata Distribuciones (empresa distribuidora comida e bebida en Bergondo) 

 

Sendo unha das persoas que xestiona unha das empresas máis importantes de distribución de 

Galicia, Zapata Distribuciones (4,7 millóns de euros de facturación segundo o Ardán 2006), Marta é unha 

empresaria moi próxima. Pode ser que herdase do seu pai, quen “sempre pensou na empresa, non tanto 

como ente xerador de beneficios, senón que pensou moito nas persoas que traballaron con el”. 

Agora tócalle a Marta levar cada día un pouco máis as rendas do negocio familiar. Seu pai, que 

acaba de cumprir os 65 anos, cada vez confía máis en ela. E Marta non semella unha mala xestora. 

“Encántame, estou namorada do meu traballo. A única cousa pola que deixo de ir traballar é polo meu 

fillo, pero dediqueille moitas horas e non me arrepinto porque é algo que me gusta e non me supón un 

esforzo”. 

Comezou na oficina hai 15 anos levando traballos administrativos: arquivando, grampando, 

collendo o teléfono... Cando rematou a Diplomatura de Empresariais tivo claro que non seguiría 

estudando: “Cando xa te metes de cheo traballando 8/9 horas e gustándome como me gusta pois case 

non lle dediquei tempo (á licenciatura)” 

Unha vez rematada a carreira, comezou a meterse máis no tema comercial, comezou a visitar 

clientes por toda Galicia, supermercados sobre todo, gran distribución, grandes superficies de 

Pontevedra, Lugo e Ourense. Cando había algunha convención sempre ía en representación da empresa. 

Estivo por motivos de empresa en Alemaña, Noruega, Cuba... Pouco a pouco colleu máis o tema 

comercial e hai aproximadamente cinco anos volveu outra vez á oficina e meteuse máis a nivel xestión, 

coñecendo xa un pouco o tema da administración, o comercial e o tema do almacén.  

Nestes momentos a empresa conta con 32 empregados, que non deixan de ser unha gran 

familia. Ademais, “temos unha gran porcentaxe de persoal fixo, en torno ao 80%”. De feito, nunca tivo 

ningún problema cos empregados por ser muller: “non sei se é porque estiven alí toda a vida, que se nota 

que me gusta, e lle dediquei horas, pero eu vivo a empresa”.  

Ademais, confesa que lle gusta todo, “o tema comercial, a xestión interna, a coordinación e fixen 

moita labor comercial e sígoa facendo, pois de vez en cando visito algún cliente, porque considero que os 

debo coñecer a todos. Temos moitos clientes, temos clientes grandes, pero tamén temos moitos de 

hostalaría e propúxenme coñecelos a todos”. 

Conclusións 

O presente traballo é unha pequena mostra do esforzo feito por miles de mulleres galegas por erguer 

unha empresa. Un estudo baseado en entrevistas nas que se descobren as dificultades que tiveron que 

pasar as mulleres empresarias para levar a bo porto os seus negocios.  Unha das ideas que se repiten, 

entrevista tras entrevista, é a da dobre carga que continúa a ser a vida familiar para as mulleres 

traballadoras.  

Tamén a loita  continua contra a mentalidade machista que leva as mulleres a ter que demostrar a súa 

valía continuamente. Mentres que aos homes non se lles esixe que o fagan.  

Mais o que queda do estudo é unha visión positiva de que estas empresarias puideron, a pesar das 

dificultades, erguer empresas fortes no noso pais. E, polo tanto, son unha guía para as miles de mulleres 

que comezan unha empresa en Galicia. 

Directorio 

Xunta de Galicia 

Vicepresidencia da Igualdade e do Benestar 

Secretaría Xeral de Igualdade 

San Caetano, s/n  

15781 Santiago de Compostela. 

Tel. 881 999 163 

 

Alecrín 

Persoa/s responsables: Corona Rodríguez 

enderezo: R/ García Barbón, 30, 5º, Of. 8 

Cidade: 36201-Vigo 

e-mail: alecrin.biblio@terra.es 

Teléfono: 986 43 94 59 

Fax: 986 22 93 39 

Web: http://www.alecrin.org/  

Igape– Instituto Galego de Promoción Económica  

Complexo Administrativo Barrio de San Lázaro, s/n 

15703 Santiago de Compostela 

Tfno.: 902 300 903 / 981 541 175 

Fax: 981 558 844 

Enderezo electrónico: informa@igape.es 

Páxina web: http://www.igape.es 

Oficina territorial- A Coruña  

Praza de Pontevedra, 22, 2º 
15003 A Coruña 
Tfno.: 981 182 239 
Fax: 981 182 240 
 
Enderezo electrónico: coruña@igape.es 
 

 

Oficina territorial- Lugo  

Xunta de Galicia. Edificio Administrativo 

Ronda da Muralla 

27071 Lugo 

Tfno.: 982 294 032 

Fax: 982 294 040 

Enderezo electrónico: lugo@igape.es 

Oficina territorial- Ourense  

R/ de Valle Inclán, 2 

32003 Ourense 

Tfno.: 988 222 470 

Fax: 988 229 916 

Enderezo electrónico: ourense@igape.es 

Oficina territorial- Pontevedra 

R/ de Michelena, 30 

36001 Pontevedra 

Tfno.: 986 805 305 

Fax: 986 805 308 

Enderezo electrónico: pontevedra@igape.es 

Oficina territorial- Ferrol  

Edificio de usos múltiples 

Praza de Camilo José Cela, s/n 

15403 Ferrol 

Tfno.: 981 337 103 

Fax: 981 337 106 

Enderezo electrónico: ferrol@igape.es 

 

Oficina territorial- Vigo  

Edificio Administrativo da Xunta de Galicia 

R/ de Concepción Arenal, 8, 4º andar 

36201 Vigo 

Tfno.: 986 817 366 

Fax: 986 817 361 

Enderezo electrónico: vigo@igape.es 

 

Proxectos de promoción da muller 

Proxecto CONTACONELAS 

c/ Elduayen, 36, Edificio Asefal, Sótanos 2 y 3 

36202 - Vigo - Pontevedra 

Tlf: 986 442 499 / Fax: 986 226 632 

info@contaconelas.org 

 

Proxecto EQUAL MULLER XXI 

Deputación Provincial de A Coruña (Servizo de Patrimonio e Contratación)  

Enderezo: Alférez Provisional, nº 2  

Localidade e código postal: 15006- A Coruña.  

Teléfono: 981-18.33.00  

Telefax: 981-18.33.07  

 

Federación de Empresarias de Galicia 

Rúa do Villar nº 54 

15704 Santiago de Compostela 

Tel.: 981 555 888 

 

A Coruña 

Avda. Alcalde Pérez Ardá, 53 Baixo, Dereita 

15009 A Coruña 

Tel.: 981 297 870 - Fax: 981 296 863 

  

 

Lugo 

Praza de Santo Domingo,6-8-2 º andar 

27001 Lugo 

Tel.: 982 231 150 - Fax: 982 246 211 

 

Ourense 

Praza de Paz Novoa nº 5, 1ª , Ofic. 5 

32003 Ourense 

Tel.: 988 214 722 - Fax: 988 214 726 

 

Vigo 

Avda.García Barbón,104-1 º andar 

36201 Vigo 

Tel.: 986 441 024 - Fax:986 434 822 

Anexos 

Entrevistas 

 

Mercedes Añón 

Acersa (empresa de ferralla en Carballo) 

 

Antes de nada gustaríame que me empezases a contar como comezou a túa traxectoria 

profesional? 

Eu empecei a traballar con meu pai que era un empresario moi emprendedor, unha persoa que comezou 

de cero, empezou tanto de cero que comezou pedindo catro mil pesetas prestadas para irse a Suiza. 

Estou falando de hai uns 47 anos. Era fillo duns agricultores. Tiña catro fillos pequenos, e eu era a más 

pequena e o home tiña que buscarse a vida para poder manternos. Entón decidiu marcharse para Suiza 

para facer algo. Alí fixo un curso de encofrador ferralleiro, botou un par de anos alá e volveu, e cando 

chegou montou un taller de ferralla. Naqueles tempos, un taller de ferralla era no baixo da túa casa, onde 

tiñas corenta ou cincuenta metros, uns rolos de ferro e uns bulóns nunha máquina cos que endereitabas o 

ferro a man. El empezou así, primeiro con dúas persoas e logo foi incorporando xente, meteu a moita 

xente da vila a traballar. E foi creando a súa empresa, era moi arriscado, metíase moitas veces á aventura 

e afortunadamente sempre lle saiu ben, tivo moita sorte, foi un grande empresario. Morreu hai uns 16 

anos e tiña un potencial económico moi forte. 

 

Como se chamaba? 

 Manuel Añon González. Morreu con 55 anos, cando xa comezaba a dicirnos aos fillos que traballásemos 

nós, que el se ía dedicar a vivir. Morreu dun cancro que se lle descubriu un mércores e morreu un 

sábado. A partir de aquí, a maior parte da herdanza quedoulle a un irmán meu e o resto quedamos tamén 

ben porque, afortunadamente el tiña para todos. Eu ao morrer el deixei a empresa que lle quedou a este 

meu irmán que era comercial na empresa. Entón, eu dixen agora cada un vaise dedicar ao que nos 

pareza. 

 

Ti a que te dedicabas na empresa? 

Eu era a que levaba todo o tema de xestión, contabilidade, relacións cos bancos, era a que levaba toda a 

parte de documentación. E este meu irmán levaba a parte de fóra: facía compras, vendas e xestionaba 

todo o de fóra da empresa. Cando morreu meu pai só traballabamos co almacén de ferro, xa non tiñamos 

taller de ferralla, vendíamoslle a outros ferralleiro, importábamos case todo o material de Portugal, pero 

tiñamos un mercado moi bo, era unha empresa moi importante. A empresa que chamábase “Hierros 

Añon”; acaba de extinguirse fai pouco porque me irmán lla vendeu a uns cataláns, con outro grupo de 

empresas que el foi creando durante a súa traxectoria que foi moi forte e longa, facendo grandes 

negocios. Eu quedei co tema de ferralla e monteina eu dende cero, alugándolle unha nave a miña nai, 

que a sigo mantendo e segue a funcionar como funcionou sempre. A partir de aí fomos crecendo, coa 

axuda do meu homes naquel entón, hoxe estou divorciada, pero entón estaba comigo e segue a traballar 

na empresa. Fomos crecendo e viñemos para aquí para o polígono de Carballo, aquí temos tres naves 

máis outra máis. 

 

Antes estabades na Laracha? 

Antes estabamos en Paiosaco, a empresa era “Ferralla Paiosaco” e seguimos mantendo esa empresa, 

aínda que hoxe se chama “Acersa Hierros” porque empezamos a vender fóra de Galicia e cando nos 

preguntaban que significaba o nome sempre tiñas que estar dando a típica explicación de que era 

Paiosaco e decidimos cambiarlle o nome.  

Hoxe traballamos por toda España. En Galicia traballamos nas catro provincias, pero despois tamén moito 

por Ávila, por Santander, en Madrid… Sobre todo na zona centro-norte. Temos algunha obra tamén en 

Barcelona, pero sobre todo no centro-norte polo tema da proximidade, porque o noso material 

transpórtase en camión e iso encarece o produto final.  

Estamos intentando crecer, pero xusto agora collemos o momento crítico para todos. A construción está 

como está. Pasa o mesmo todos os meses de agosto, que hai un baixón de traballo, é un mes moi 

irregular. Pois agora parece que nos estancamos no mes de agosto, que seguimos nel. Pero pensamos 

que xestionar nos tempos de crise tamén é bo, tamén ensina moito.  

 

Cantos traballadores ten a empresa? 

Somos 40. Aínda que dirixo eu, quen xestiona de verdade é o meu fillo, que ten 22 anos. Non quixo 

estudar e meteuse aquí. A min sorprendeume gratamente porque é moi traballador. Xestionámola entre 

os dous, e despois temos xente de despece, algún enxeñeiro, algún arquitecto e xente de contabilidade. A 

nosa idea é seguir crecendo segundo nos permita o mercado. Queremos darlle traballo á xente das 

proximidades, porque en realidade son os que máis nos favorecen. Porque as empresas teñen que 

crecendo xerando riqueza na zona, no lugar onde están establecidas. Na nave que temos en Paiosaco (A 

Laracha), houbo uns anos no que só traballaba xente do lugar. E sempre estiven moi contenta co persoal. 

Penso que a empresa, aínda que a dirixa eu, non é miña, senón dos que traballan nela. A empresa é de 

todos, pero máis deles que miña. Sempre os incentivei a que creran no proxecto, para que medráramos 

xuntos. É xente que ten bos soldos, atractivos para a formación que teñen. A formación 

proporcionámoslla aquí.  

 

Cres que as mulleres xestionades ou dirixides de xe ito diferente ao dos homes? 

Non, penso que non. Nin somos mellores nin peores. Penso que somos máis constantes e que non nos 

damos por vencidas tan facilmente. No mercado nótase cando che aparece un comercial que é un home 

ou é unha muller. A un home dislle “non te podo atender” e xa marcha e raras veces volve aparecer. A 

muller si que volve aparecer.  

 

Unha estatística sinala que é maior a porcentaxe de  empresas de mulleres que pasados os tres 

primeiros anos continúan. Polo que semella que si, que as mulleres aguantades máis.  

Si, a muller é máis constante. Somos de dicir, “se o momento é malo, xa virá outro mellor”, pero seguimos 

aí. Eu, de feito, no tempo que levo, xa pasei dúas crises da construción. E as cousas volven ao cauce. 

Ademais, as mulleres non nos decepcionamos ante os problemas igual que se decepciona o home. 

Estouno vivindo cando falo con algunha persoa da competencia, que che di que está baixa de moral, que 

non lle ve saída ao tema. Aínda que te preocupes, non vas deixar de lado o negocio. Hai que seguir 

xestionando, buscando novas vías,… pero non podemos baixar a cabeza e queixarnos. 

 

Sodes máis positivas? 

Si, quizais si, quizais somos máis optimistas e o home sexa máis pesimista cando atopa un problema en 

fronte. Pero despois, o home ten moitas máis posibilidades de saír adiante que a muller porque non ten os 

nosos problemas, sobre todo cando a muller ten familia. El ten máis tempo libre e posibilidades de 

buscarse a vida.  

 

Ti como conciliaches a vida familiar coa profesiona l? 

Como se puido. A maior parte das veces dependendo dos demais, pedindo favores a quen podes, a 

familiares e non familiares que me quedaban cos fillos, ou ían mercar cousas que me facían falta, ou 

atendían ao fontaneiro… O home non ten ese tipo de problemas, a non ser que viva só. Pero conciliar a 

vida familiar con fillos pequenos e a empresa é bastante complicada, e témonos que argallar como 

podemos, buscándonos a vida, dependendo da familia, do veciño, do amigo… 

Nese sentido tamén vos organizades mellor: optimiza des mellor o voso tempo e recursos. 

Si, coido que sabemos estar a dúas cousas a un tempo, mentres que o home se adoita centrar nunha 

soa. As mulleres organizámonos doutro xeito e administramos o tempo doutra forma.  

 

E credes que moitas veces tendes que demostrar que p odedes con todo?  

Non, non vexo por que. Penso que o home tamén pode con todo, pero sobre todo en Galicia é tema de 

educación. Sempre lle dixen a miña nai que ela era moito máis machista que ningún home. A nós 

ensináronnos de pequenas que había que limpar o calzado, había que fregar a cociña, limpar o baño, 

fregar as camas… mentres que os homes tiñan aquel traballo, e ao rematalo acaban o día. Teño 44 anos 

e agora xa non é a época da miña nai, que ten 70, pero tampouco o é o das miñas fillas que teñen vinte e 

pico. Elas xa saben que para todos é o mesmo, que o home ten que axudar na casa, ten que facer a 

compra, ten que coidar os fillos... pero na miña época non existía iso. 

 

O sector empresarial é machista? 

Non. Non creo que exista ou deixe de existir o machismo, só é cuestión de educación.  

 

 

 

 

 

Pero a nivel empresarial, ti levas unha empresa na q ue non é habitual que haxa mulleres. Como te 

ven os provedores, a competencia...? 

Non adoita haber problema, máis ben atopas algún cliente que coñecéndoo un pouco sabes que é mellor 

que mandes un home a venderlle a que vaias ti, porque mesmo á hora de cobrar che di “non, non, non, 

mellor mándame a fulanito que eu coas mulleres non me entendo”. Parvadas, pero eu considero que son 

cousas de educación e logo, cando conectas con eles e comezas a falar son persoas marabillosas. Eu 

nunca me sentín distinta por ser unha muller que se fose un home, nin me esixen máis, eu síntome igual, 

mesmo cos traballadores sempre me respectaron igual que se fose un home. E eu sempre os respectei a 

eles tanto aos homes como ás mulleres. Máis que traballadores para min son compañeiros, porque 

estamos todos ao mesmo,a gañar o pan e a loitar por un proxecto, para que saia adiante. 

Xa, pero moitas veces os empresarios non teñen esa v isión e separan claramente: eu son o que 

mando e ti o que traballas 

Si, en todos sitios ten que haber alguén que dirixa e que diga como se teñen que facer as cousas, pero 

eso non quere dicir que á hora da verdade, non sexamos todos iguais. Eu considérome unha compañeira 

máis de todos eles, de feito se teño que face unha cousa porque non hai persoal e teño que manexar 

unha ponte-guindastre, se o sei manexar a min non me importa facelo. Eu son unha curranta máis porque 

estou a gañarme a vida igual que eles, só que eu estou aquí arriba e eles están aí porque é o seu posto 

de traballo, pero non me considero superior, nin máis ou menos lista, considérome unha máis. Creo no 

meu proxecto porque o montei eu e gústame que eles tamén crean nel. Gústame que se sintan persoas, 

non os meus empregados. 

 

Igual por ser ti, tamén tes unha filosofía diferent e, intentar que haxa unha harmonía no traballo, 

que se sintan unidos, porque igual cres que iso mel lora a productividade. 

Si, eu penso que se os traballadores se senten a gusto van colaborar no proxecto, para min eso é unha 

empresa. Despois as teorías de grande empresario, de que che vai mellor ou peor, vaiche depender de 

como estea o mercado. Dentro da túa empresa queres un bo clima, que a xente se sinta contenta e parte 

da empresa. A min non me gusta nada que me chamen xefa, gústame que me chamen polo meu nome e 

tratalos con respecto, evidentemente, pero igual que a calquera outra persoa que entra pola porta. Que 

importa que sexa eu quen manexe o diñeiro se os que o xenan son eles. Eu falto da empresa unha 

semana e segue a funcionar igual, pero faltan eles e a empresa non funciona. Esa é a gran diferenza, por 

iso lle dou tanta importancia á xente que traballa nas empresas. Todos traballamos para nós pero tamén 

para a empresa e aquí dentro pásanse moitas horas e ten que haber un bo ambiente e traballar 

contentos, que saiban que están nunha empresa estable que non lles vai fallar, que pase o que pase eles 

están por enriba de todo. Nós queremos que a xente se integre e estea contenta. Fóronse facendo moitas 

melloras e ata estamos pensando en facer moitas máis: facerlles un comedor, proporcionarlles unha serie 

de cousas, que melloren a súa situación e, cando unha persoa está ben no seu posto de traballo nótase 

no traballo. Ver un equipo de xente traballando contenta para min é o mellor.  

 

Si, pero hai filosofías de empresa nas que o empresa rio marca os límites 

Eu oínlle un día dicirlle a un empresario a outro “mira este circo é meu e manéxoo como quero”. Para min 

este circo non é meu, para nada é dos que estamos dentro, e non é un circo, é unha casa de traballo. Se 

todos traballamos ben as cousas irán ben para todos. Eu fago as cousas porque alguén as ten que facer, 

pero sempre contando coa opinión e o consentimento dos demais. Hai certas cousas que non podes ir un 

a un pedindo o seu consentimento, pero hai outras que si. Aquí cada un ten dereito a opinar e 

sorprenderíaste, xente sen preparación ningunha ás veces como razoa e como aplica a lóxica ás cousas, 

moito máis se cadra que algunha moito máis preparada.  

 

Antes comentábache que as empresas continúan máis p asados os tres anos de vida, pero tamén 

se ve que medran menos en termos económicos 

Penso que pode ser que as mulleres levamos máis a empresa ao ámbito familiar, crendo que isto é unha 

gran familia da que viven moitas persoas. Aplicamos quizais máis o tema maternal, a protección e somos 

incapaces de separarnos del, gústanos que a xente estea ben. Non miras tanto o tema económico, ser o 

que máis gaña no sector, a min eso é o que menos me interesa. 

 

Entón igual pensas que o éxito é un concepto machist a, que vós igual buscades outras cousas 

como ter un mellor ambiente, conciliar a vida profe sional coa familiar... 

Todo un pouco, penso que cremos moito no proxecto e intentamos crear unha gran familia dentro da 

empresa, que loxicamente non é igual de competitiva como outra na que están seguido enriba do 

traballador esixíndolle e machucándoo porque cando ti deixas á xente un pouco tranquila e traballando 

como quere (e as mulleres adoitan facelo) as cousas van sobre rodas. Quizais o potencial económico non 

sexa tan forte, as mulleres eu creo que somos reacias a queimar ao persoal. Eu non lle chamo machista 

aos demais, non obstante, as mulleres quizais nos centremos máis no ámbito familiar, eu vexo ás veces 

aos mozos da empresa e véxoos case como fillos meus.  

 

Que che parece a ti que ante determinadas situación s, por exemplo épocas de vacas fracas, as 

mulleres saian sortear mellor a situación. 

Non, eu creo que vai haber de todo, simplemente opino que as empresas que teñan o persoal máis 

machucado vai comezar a votar xente á rúa. Non obstante, a muller, polos menos a min, cústame máis 

traballo dicirlle a unha persoa que non hai traballo. Vas trampeando, dicindo “fáltanche días de vacacións, 

cólleos agora”.  

 

Ás empresarias fáltalles autovaloración do que fan respecto aos homes, crerse máis o que fan. 

Eu penso que non, os empresarios que comezamos agora non o facemos dende cero, empezamos con 

algo, porque para pedir un crédito necesitas ter algo, senón o banco xa non che deixa. Eu penso que a 

valoración é a mesma. O negocio componse dun proxecto que ti te creas e dunhas persoas que o 

executan e esas persoas non es ti, son moitas, se fallan as persoas falla a empresa. Eu doulle máis 

importancia ao persoal, tanto os que traballan na fabricación como na xestión, eu doulle máis importancia 

que aos que diriximos, porque son eles os que dan o callo.  

 

Non sei se formas parte dalgunha asociación empresa rial 

Non, de ningunha. Houbera unha asociación de ferrallleiros pero quedou en nada. Empezaron a facer 

reunións, pero logo todas se trataban do mesmo quedamos para tomar as cervexas e os pinchos e eu, 

sinceramente, cando fas eso falo cos teus amigos e eu non estou por perder o tempo en cousas que non 

van a ningún sitio, fun un par de veces, pero dixen que non volvía.  

 

Íache preguntar por que cres que hai tan poucas mul leres representantes nas asociacións 

empresariais ou nas cámaras de comercio? 

Pois non o sei, talvez porque o sector empresarial da muller sexa máis curto que o dos homes, que haxa 

moitos máis homes que mulleres. Está un pouco en relación coa porcentaxe existente. Quizais non 

andamos tanto pola rúa, os homes son moito de relacións públicas, sobre todo en Galicia, a relación do 

bar, de vén a comer aquí ... dáse moito máis entre homes que entre en mulleres. Ás veces cando me 

invitan a unha comida, non vou ou se vou xa me din que sempre teño présa porque son a primeira en 

marchar, pero moitas veces tamén porque están nun grupo de dez persoas onde nove son homes. Entón 

falas de catro cousas, comes e vaste e eles quedan coas copas, coa partida... Os homes entre eles 

forman máis grupos, a muller é de estar mais no posto de traballo que pola rúa. Un día díxome un 

empresario forte galego que os seus mellores negocios os fai nas clubes. Todo ten un porque: traballan 

máis na rúa, coñécense máis, uns preséntanse aos outros e van facendo grupos, fan máis piña. E penso 

que iso é o que máis inflúe en temas de asociacións.  

 

¿Eles son máis relacións públicas? 

Si, son máis relacións públicas, pero non mellores relacións públicas. Nós somos máis de traballar, non 

máis traballadoras tampouco, pero si de estar máis no posto de traballo. Que andar pola rúa tamén é un 

traballo e algúns igual preferían quedarse no seu posto. E supoño que será un pouco o tema de que haxa 

máis homes que mulleres en certas cousas. Non digo que estean nin máis nin menos preparados, pero si 

que as mulleres estamos máis relegadas. Posiblemente nos falte facer máis ruído, porque non tes aquela 

cousa que teñen os homes de que todos se coñecen entre si e acaban arrastrando aos outros. A muller 

anda máis ao seu aire. Eu vexo que é máis cousa deso e esperemos que a situación mellore para todos e 

lle pidamos ao goberno que faga algo polo país, tanto en España como en Galicia.  

Carmen Borrego Fernández 

Colexio Karbo 

 

Gustaríame que me contara un pouco a súa formación e como comezou a traballar? 

A miña afección ao estudo sempre foi grande, gustábanme sobre todo os idiomas. Eu fixen a carreira de 

Comercio na Escola de Altos Estudos Mercantís. Comecei moi nova a dar clase, pois os meus 

compañeiros pedíanme que os axudase e estudaba ao mesmo tempo. O caso é que ao lado da miña 

casa había alemáns que se escaparan da Gestapo e fun estudar a Alemaña con eles. Estamos a falar do 

ano 56 e entón había moi pouco movemento de saída, pero convencemos á miña nai para que me 

deixase e firmei un contrato de traballo que os meus propios profesores me buscaron, porque eles eran 

de Hamburgo e eu fun á Escola Berlitz como profesora titular de español. Estando a traballar alá no ano 

57 (fun con vinteún anos acabados de cumprir e fun en avión porque miña nai non quixo que fose en 

tren), ofrecéronme o posto de secretaria do consulado de España, xa ía eu falando bastante alemán e 

inglés. No consulado non estiven moito tempo e aos dous anos de estar en Alemaña volvín a España coa 

idea de casarme cun señor que era o director do instituto que coñecín facendo eu o bacharelato. Pero a 

idea foiseme despois da cabeza e quedou todo en nada. Por outra parte gústame moito viaxar, coñezo 

ben toda Alemaña, Francia e España 

 

 

Era raro que unha moza tan nova viaxara tanto, non? 

Os meus pais nunca me puxeron reparos porque sabían que ían facer pouco comigo. Gostábame moito, 

nesta etapa de Alemaña vin varias veces a España. Ademais, sempre me acompañaba unha tía miña 

solteira, non por coidarme, senón por non deixala soa. Logo, cando vin á Coruña, viña acostumada a 

gañar diñeiro, pois alá pagábanme moi ben, entón díxenlle a miña nai que eu marchaba a Madrid (onde 

tiña familia) e traballei deseguido e no que me gustaba. Hai un instituto de idiomas na Gran Vía que se 

chama Instituto Box e nese instituto preparan español para estranxeiros, e como eu viña acostumada de 

facelo en Alemaña, deseguido me abrín camiño. Alí coñecín ao meu marido que fala francés e alemán 

porque fixo a carreira de filosofía alemá. Casámonos en Madrid e moi contenta. A miña primeira filla 

naceu en Madrid, pero cando naceu a segunda, decidín volver para a Coruña e establecernos por conta 

propia. Daquela, o ensino non era o que agora, non distinto no saber pero si na organización, podías 

comezar cunha aula pequena e coller xente e traballar ben. A nosa idea sempre foi dedicarnos aos 

idiomas, pero daquela na Coruña, o idioma non callaba ben, non entendían o idioma para falar e 

comprender porque a Escola Berlitz aquí na Coruña (que está polo mundo enteiro) tivo que cerrar. 

 

En Galicia somos máis pechados? 

Non Galicia, España enteira. Agora sabedes mellor os idiomas, máis ben inglés. Eu quería que eles 

falaran inglés pero a xente, cando sabe un pouco déixao. Sempre lle dei importancia aos idiomas pero 

hoxe dáselle máis ca antes. 

 

Cada día estamos máis concienciados? 

Si. Despois hai que pensar que antes todo era pagado, hoxe tendes moitas axudas, hai outros medios. O 

ensino é case gratuíto e antes non o era. Hai unha serie de condicionantes que vos permiten que vos 

preparades mellor. 

Aínda que sempre se di que un non é profeta na súa terra, eu ao ano de establecerme aquí (no sesenta e 

seis) non tiña onde sentar á xente. Comprei Ramón Cabanillas que é grande e logo comprei isto. A pesar 

de todo, fun unha empresaria individual, a non ser unha persoa capitalista, estou contenta do que fixen. 

Sempre tiven moita sorte, empecei co ensino primario, pero estando en Ramón Cabanillas tiven 

bacharelato ata que desapareceu o bacharelato oficial de primeiro a sexto que era entón, sempre con 

moita xente. Como novidade tiña fútbol feminino que era coñecido máis no estranxeiro que aquí, pois 

nunca tivemos axuda. 

 

Contáronme que patrocinou o primeiro equipo feminin o 

O primeiro e o único, porque despois do Karbo xa me dirás. 

 

Pero había algún outro en Galicia? 

Si, había varios pero de Coruña só nós e cando se legalizou (sobre o oitenta ou oitenta e un) xogamos a 

primeira Copa da Raíña en Madrid e ganamos. Gañamos a primeira, a segunda, a terceira. Tamén 

xogamos en Francia o Trofeo das Sete Nacións e sempre digo que lle gañamos ao Borussia de Alemaña, 

que tiña unhas xogadoras que eran “armarios” e con moi bo fútbol. O que pasa é que triunfando como 

triunfabamos era moi caro porque nunca tivemos axudas. Por exemplo, ti ías xogar a Barcelona e 

dábanche aloxamento e comida pero tiñas que chegar. Eu tíveno bastantes anos pero chegou un punto 

no que dixen que non seguía porque estaba custando un diñeiral. Deixámosllo ao Deportivo que o tivo 

dous anos. Pero había que entender o fútbol feminino. Esa foi unha etapa moi bonita. Outro deporte que 

me gustaba moito é o judo, onde tamén temos bastante xente e imos ben. Sempre lle demos moita 

importancia ao deporte pola disciplina que conleva. Logo o ensino foi cambiando tanto, e pasamos a ser 

un colexio con educación infantil, primaria e formación profesional administrativa. Unha vida traballando 

no ensino, pero con moita sorte. 

 

A veces tampouco é sorte. Cando a xente está conten ta o boca a boca funciona. 

Si. Tamén gastei en publicidade cando incluímos a FP2 ou o ciclo superior. Si que inflúe. Nunca pode 

estar todo o mundo contento, pero faise o que se pode. Neste momento temos vinte profesores, unha 

secretaria e varias señoras da limpeza que levan moito tempo comigo. Neste edificio levo trinta e cinco 

anos e os profesores que estaban continúan a dar clase, aínda que xa comezan a xubilarse. 

 

Son moitos anos na profesión. 

É verdade que en Madrid se me abriron as portas e máis tarde aquí na Coruña, pero son unha empresaria 

baseada no ensino, que me gusta moito o ensino e a boa formación. Fixen moitos cursos de formación a 

través da Federación de Empresarios, estiven como representante da Federación no Consello de Galicia 

e aquí tamén formei parte da xunta directiva de Formación Profesional na Coruña e despois en Galicia. 

Sempre me preocupei polo ensino e neste momento hai un cambio bastante notable. Non se trata dunha 

coadeira, porque eu estudo cos meus netos e si que lle esixen, o que cambia é o punto de vista e a 

actitude da xente. 

 

Perdeuse o respecto pola figura do profesor? 

Si, hoxe é difícil para o mestre. Eso provocoume unha desilusión, eu tiña unha clase de xente media ou 

media-baixa, pero cun gran sentido común para educar aos fillos. Eu pensaba que coa EXG saberían 

dirixir mellor aos fillos, pero son etapas distintas. Hoxe, a situación xeral que se vive inflúe nos nenos e é 

inevitable, como o divorcio ou a separación que non sempre se fai de boa maneira. Entre a mocidade hai 

xente moi boa pero tamén hai outro grupo, que fai máis ruído, con iso de beber, a falta de respecto polos 

demais... Dáme pena. Os pais están nun momento difícil para levar aos fillos polo bo camiño 

 

Eu creo que moitas veces se consinte demasiado aos f illos, dáselles todo 

Si, e a comodidade de moitos pais porque moitas parellas queren saír e deixan aos fillos na casa e os 

nenos non deben quedarse na casa. 

E mesmo a televisión, que é empregada como coidadora  

Si, e outro tema. Eu creo que educar é moi difícil. Por iso dicía que eu son unha empresaria doutro tipo de 

negocio, son unha persoa que me gusta a formación, que fixen cursos, axudei a algunhas inspectoras 

fomentando a lectura no Colexio Nacional porque fixera un curso no Castelo de Magalia (Ávila) e cando 

volvín fun cunha inspectora para fomentar o amor pola lectura. Por iso non creo que sexa unha 

empresaria á que se poida estudar para un traballo coma o que formulades.  

 

A nosa idea era reflectir a experiencia de diferent es empresarias de distintos sectores e o que está 

comentando paréceme moi interesante. No noso trabal lo queremos resaltar características 

distintivas ou elementos innovadores das mulleres d o mundo empresarial. Aí están a súa 

formación, as súas viaxes... 

Si, a miña aparencia física porque eu era rubia, alta e moi tranquila e cando eu fun a Alemaña a dar clase 

non crían que era española. Despois a miña etapa en Madrid tamén foi estupenda porque dábamos 

español para estranxeiros e facíame amiga dos meus alumnos e viaxabamos para ensinarlle cousas 

típicas dos arredores de Madrid e sempre me entendín moi ben cos estranxeiros. Eu estiven uns catro 

anos. Foi unha etapa moi interesante polos alumnos que tiña.  

 

Cando entrou en contacto coa Asociación de Mulleres  Empresarias e por que motivo? 

A fundadora foi unha señora maior chamada Elvira que tiña mercerías e daquela funme asociar para ver 

como ía a cousa. Aínda non tiñan local propio, as primeiras reunións tiñámolas na Asociación de 

Empresarios que tamén estaba comezando. Estaba de tesoureira unha señora irmá dun catedrático 

importante (Villarquide) e tiña o hotel España e díxome que non quería seguir e fíxenme eu cargo (hai 

máis de vintecinco anos) e alí coñecín a Ángeles de la Igrexa, unha señora extraordinaria que levanta 

polémicas porque é moi viva moi intelixente e moi boa persoa. Ela pola asociación de empresarias fixo 

todo, porque fundou as catro provincias e foi a que lle deu vida. Eu sempre estiven na xunta directiva da 

Federación Galega e na Coruña no cargo de tesoureira, que rematei no 2006 porque Ángeles non quixo 

seguir sendo presidenta, aínda que segue a ser a alma. Pasei a ser vogal e axudar en todo o que podo na 

sección económica. Agora vai moi ben a federación porque Ángeles fixo que se mercara un local. Sempre 

estivemos moi vencellados coa Federación de Empresarios, ela forma parte da cámara de comercio e 

entón, a miña etapa de coñecer señoras ten moito mérito pola súa labor empresarial. A veces son 

pequenas empresas porque ti sabes que en Galicia non hai grandes empresas. Hai algunhas mulleres 

moi interesantes pero Galicia é minifundista. Sempre está ben relacionarse, temos conferencias con xente 

de fóra e sempre coñeces mulleres interesantes. Ese é o meu vínculo, estou alí un pouco polas mulleres 

empresarias e tamén porque son amiga. 

 

Cre que a asociación serve para dar a coñecer a tra ballo que estades a facer as empresarias con 

respecto aos homes? 

Eu  téñome enfrontado moitas veces a elas. Sempre están a falar de que os homes son de tal forma e 

eles non teñen ningunha culpa, as cousas son como son porque as educadoras fomos as mulleres e, 

como os educamos? Hai nais que educan de forma diferente aos nenos das nenas. Non están de acordo 

comigo porque hai machistas, pero os machistas non o serían se antes non se lle dera pé para eso. Eu 

creo que hoxe, aínda que non todos teñen a mesma disposición, os homes son diferentes e axudan.  

 

 

Neste sentido pensa que dentro de dez anos igual as  desigualdades serán menores? 

Igual. Eu creo que o home de hoxe vai colaborar, e véxoo nos meus fillos e xenros. Se ti queres a unha 

persoa que traballa fóra e ves que cando volve á casa ten que seguir traballando, axúdaslle. Que vas 

facer? Estar a ler o xornal? Eu creo que é cuestión de cariño e de dedicación á compañeira.  

 

E as medidas para conseguir a paridade en política, en altos cargos de empresas, como as ve? 

Mira, nós cando había pouco que comezara a asociación, se un fillo ía de viaxe tiña que dar a 

autorización o pai ou, por exemplo, se tiñas que facer un documento oficial nunca se podía facer nada sen 

a firma do home. Iso xa está corrixido, xa avanzamos un paso. Eu creo que o triunfar na categoría 

profesional non é tanto impedimento home-muller. O que pasa é que moitos negocios se fan fóra da 

empresa (ceas, comidas...) pero hai que ir á cea e a muller, cando é a hora de cear fóra retráese e vai 

menos, a muller debería ser máis decidida á hora de facerlle ver ao marido a necesidade de que ten que 

tratar asuntos empresariais fóra. Outras veces a muller ten medo de que falen dela porque poden vela 

con outro. Eu non tiven este problema porque sempre tiven total liberdade. Calquera muller que quere 

triunfar ten que saír ao mercado e non estar tan pendente da súa casa. 

 

Hai unha estatística que di que as empresas de mull eres crecen menos a nivel económica respecto 

ás dos homes. Cre que igual é por este motivo, porq ue elas se preocupan máis polo tema da casa 

e da familia? 

Si, iso é o peor, e non podes mesturar a empresa coa casa. Eu tiven a sorte que miña nai estaba aquí e 

os meus fillos comían con ela. Para min era un sacrificio non velos e pola noite ía buscalos, pero tiña que 

ser así. Agora, se traballase nun sector empresarial máis competitivo, non podería estar pendente da 

comida do neno, e os fillos eu creo que o comprendedes. Non é o mesmo que os fillos vexan que súa nai 

ten que ir a unha cea por causa dun negocio a que saian simplemente a pasalo ben.Eu, nese sentido, son 

máis anticuada, nunca deixaría aos meus fillos sos para ir pasalo ben. A muller segue a poñerse trabas 

ela mesma.  

 

E a nivel de xestión, cre que igual optimizan máis o  tempo, os recursos, que miran máis os 

detalles? 

Se unha muller é competente, é competente e defende o seu posto de traballo.  

 

E por que crecen menos as empresas das mulleres a ni vel económico? 

Para abrir unha empresa hai que facer un estudo de mercado. Hai algunhas que teñen bares, mercerías, 

artigos de regalo... ese tipo de empresa lévano ben. En cambio, se o home se mete noutro tipo de 

empresa onde non é un experto e non conta con suficiente capital é cando se vén abaixo. En cambio, 

unha cafetería, un bar, unha farmacia... iso manteno. Despois, a muller parece que é un pouco máis 

constante, pero tamén hai homes tan estupendos, que non se pode xeralizar. Na nosa asociación 

debemos ter unhas 200 socias, pero as empresas non son grandes. Penso que ten que ser a 

colaboración entre os dous. O meu marido deume auténtica liberdade para facer o que quixera, pero el 

tamén ten que colaborar e facer o mesmo ou outra cousa distinta. 

 

Sentiuse unha privilexiada porque o seu marido lle d eu total liberdade? 

Si, tiña total liberdade e se eu ía a Madrid a el gustáballe que lle contara que fixera e que vira, pero nunca 

me poñía ningún problema. 

 

No seu centro, era a directora? 

Era a directora, daba clase e era a contable. 

 

Como se organizaba? 

Eu dediqueime especialmente a dar inglés, dereito mercantil e contabilidade e despois teño dedicado 

moitos sábados á contabilidade do colexio. Agora é moito máis sinxelo porque está todo informatizado, 

pero nós comezamos a facelo a man. Estou a falar do ano 1975. Despois atender aos pais ou arranxar 

papeis. Nós tivemos moita xente nos ciclos superiores, pero agora estamos nun momento no que debeu 

baixar a natalidade e agora a afluencia é menor, sobre todo cando hai que pagar, como son os ciclos. De 

abaixo agora hai un repunte, pero non sei ata que punto. No noso caso que é un centro concertado temos 

un 40% de estranxeiros e non sei se eses estranxeiros o día de mañá van facer ciclos superiores ou ir á 

Universidade. Aquí xa ves que as parellas teñen como moito dous fillos e iso nótase. O peor é que o 

ensino se meta na política e dependa do que pensa cada un. 

 

 

Ángeles de la Iglesia 

 

Cónteme a historia da Asociación 

A Asociación de Empresarias fúndase en 1971 e, xunto coa de Mulleres Xuristas, son as primeiras 

asociacións que hai en España. A súa peculiaridade é que se funda nos antigos sindicatos verticais onde 

estaban traballadores e empresarios. Vaise traballando ata que no ano 77, despois da morte de Franco, 

sae a Lei de Asociacións e entón, nese momento, o que fai a Coruña é inscribir os seus estatutos no 

ESMAC onde se podían inscribir as asociacións. Inscríbense e comeza o movemento de facer 

asociacións gremiais e eu xa daquela (comecei no ano 55) fundo con 17 ou 18 empresarios de hostalería 

a Asociación Provincial de Empresarios de Hostalería da Coruña. De feito, o día 17 do mes pasado 

puxéronnos un emblema de ouro aos que quedabamos vivos. Naquel momento, escollín o 13 que é un 

número que me gusta e hoxe son o número un porque outra xente anterior a min morreu. Eu métome na 

Asociación de Hostalería que é o meu gremio e, dalgunha maneira queda un pouco perdida no ESMAC a 

Asociación de Empresarias. Pero alá polo ano 83 ou 84 hai un movemento aquí na Coruña de mulleres 

porque non había ningunha en órganos de dirección. O que pasa é que eu empecei moi noviña, 

probablemente o meu único mérito sexa ese. Nace este movemento e como eu era unha persoa coñecida 

chámanme, como nós xa tiñamos un local en Novoa Santos, o que hai hoxe da Asociación de 

Empresarios de Hostalería no número seis e oito, entón reunoas alí e toda a ansia destas empresarias 

era fundar unha asociación e eu dígolles que xa existe esa asociación que a legalicei eu. Entón, o de 

sempre, cóllea ti que xa sabes, todo o mundo quere pero o momento de poñerse mans á obra non vale 

para todos. Con outras dúas ou tres levanto os estatutos, pido as certificacións e volvo reunilas. Entón xa 

me din pois preside ti. Comezamos a movernos no ano 84 mais ou menos, entón como as asociacións 

provinciais das outras provincias non fixeran o que fixeramos nós, vou para poñelas outra vez en valor 

cos estatutos da Coruña, dándollos para que elas fagan o mesmo. Efectivamente, percorro as provincias 

sempre con duas ou tres persoas. Entón no ano 89 poño unha pica en Flandes e monto o I Congreso 

Galego de Empresarias, que foi patrocinado pola Condesa de Fenosa á que fixemos presidenta de Honra. 

Ademais, naquel momento, na Xunta de Galicia estaba Miguel Martínez Losada, que era Conselleiro de 

Traballo, quen me dixo que se era capaz de crear unha Federación coas Asociacións provinciais das 

catro provincias me axudaba. De feito, naquel momento deume dez millóns de pesetas que os repartín 

por igual entre as catro provincias. Collín uns estatutos, porque eu xa formaba parte daquela da 

Confederación de Empresarios, pois entrei en representación das mulleres empresarias no ano 86. Fun a 

primeira muller que estiven no seu Comité executivo e non o estou neste momento porque dimitín. Eu era 

a contable e dimitín por algo interno que non me gustou. Dende entón sigo na Confederación como vogal 

da xunta directiva. Pero a primeira muller que entrou no comité exectivo nunha elección libre e directa fun 

eu. Fago ese congreso ao que asisten máis de 600 persoas no ano 89. Daquela era o presidente da 

Xunta Fernando González Laxe, pero a min quen me axudou moito foi o Conselleiro de Traballo que hoxe 

é o director xeral de Seguridade e Hixiene no Traballo, Miguel Martínez Losada. Ademais era compañeiro 

meu no Concello da Coruña, bueno daquela xa non era concelleiro pero fórao. Total que xa estaba 

constituída a Federación e a loita céntrase en ir conseguindo postos, que hoxe por hoxe digo que é máis 

o traballo que o resultado. Se miras para atrás, conseguíronse cousas, pero non en proporción do traballo 

que se fixo. Foi moita a loita que algunas persoas, por exemplo eu e outras como a primeira presidenta de 

Ourense, que traballaron moito máis dos resultados que conseguimos. Pero bueno, penso que a lei de 

igualdade e a paridade nos postos vai dar a posibilidade de que entren mulleres, probablemente haberá 

moitas que entren en plan floreiro, que gusta moito, pero ao mesmo tempo vai ir dando lugar a unha criba. 

Para abrir portas é válido, pero logo xa se irán seleccionando elas mesmas. O traballo foi moi longo e os 

resultados, para min, non son os apetecidos. Eu creo que neste momento, a lei de igualdade, sendo 

necesaria, non debera ter razón de ser, porque non debera ser necesaria. 

 

Deberíase chegar a ese resultado de forma natural 

Natural, porque as mulleres no traballo non deixamos nada que desexar, ao contrario, creo que somos 

moito máis meticulosas á hora de traballar, probablemente porque temos a mentalidade amoblada pola 

familia, polos fillos, polo tempo, polo traballo. Os homes teñen outras virtudes, pero eu penso que a muller 

ten esa cualidade, como sempre tivo menos tempo aproveitao máis. 

 

Aparte que moitas veces, cando unha muller ten reco ñecemento tense que esforzar moito máis 

Non, iso é que para min hai un problema. Eu levo toda a vida na Confederación, na Cámara, que estiven 

nos antigos sindicatos verticais. Cando había restricións por tema de comida en España, como 

transformador-elaborador de produtos de primeira e segunda, vendíannos materia prima para a 

elaboración dos churros (aceite, fariña, azucre). Na Coruña só había tres churrerías que pagaban o 

permiso para poder comprar a materia prima e como dos tres a única que sabía ler e escribir era eu 

elexíronme por iso, nos sindicatos nomeáronme presidenta do Grupo de Masas Fritas da Coruña pero 

porque necesitaban unha persoa, porque a min chamáronme a dedo, e vogal nacional. Eses son os meus 

primeiros movementos no mundo empresarial, por pura casualidade. Despois todo isto foi a continuación, 

por iso era tan coñecida xa daquela e no ano 83 entro de concelleira no municipio (da Coruña) e estou ata 

o 95. Levei as delegacións de xardíns, alumeado e turismo. Todo o meu percorrido neste mundo. Logo vai 

camiño de dous anos e medio ou tres, ocorriuseme pedir a todas as socias, porque eu fun presidenta ata 

xaneiro ou febreiro deste ano, e deixeino porque crin que debía facelo para que outro grupo de xente se 

fose involucrando aquí dentro, porque isto ten ...hai seis funcionarios: hai un pola Federación que eu 

presido, outro pola Federación de Galicia, outro pola Asociación de Coruña, unha orientadora laboral, 

unha dinamizadora de novas tecnoloxías e un técnico pola Fundación Galega da Muller Emprendedora, 

da que tamén son patrona fundadora. Entón, o local quedábanos pequeno e ocorriuseme a peregrina idea 

de dirixirme con toda a documentación que temos, como declaradas emprestadoras de servizos sociais, 

de utilidade pública, que está feito dende hai anos, á Xunta dicíndolle que queríamos un local do Instituto 

da Vivenda pero sen entrar en poxa, por toda a documentación que podíamos acreditar. E efectivamente 

o que estaba como Conselleiro de Vivenda, Nuñez Feijóo mandou que nos ensinaran locais e dos que 

nos ensinaron este era o que reunía todas as condicións e pedínlle 50 euros a todas as sociais para 

poder pagar o IVE do local e o notario, algunhas axudaron con máis outras con menos, cada unha co que 

puido e nunha asamblea propuxen que en lugar de firmar eu, que firmáramos seis persoas, as que 

contribuíramos máis, pois unha de mobles, outra de electricidade, outras pintamos... a maiores do diñeiro 

que puxéramos, e mercamos o local cunha hipoteca de Caixanova a 15 anos e que xa vai camiño de tres. 

Esta é unha propiedade que está taxada en 185.000 euros, da que me sinto moi orgullosa. Oficialmente 

está sen inaugurar porque hai quince días que estivemos de reformas e aínda está sen pagar, pero todo 

isto é con axuda da Xunta, axudounos tanto (as Consellerías de ) Industria como Traballo, como 

Vicepresidencia. Senón como íamos ser capaces cunha cota que pagan as sociais de 100 euros, 50 en 

xaneiro e 50 en xullo? Con iso pagamos a hipoteca.  

 

Cantas socias son? 

Neste momento, na Coruña deben ser máis de duascentas. Había moitas máis, pero ao facer as 

asociacións comarcais segregouse xente que estaba en Arteixo, en Sada, en Santiago, Ferrol. Pero 

tamén a Federación está contribuíndo ao sostemento da Coruña porque a Federación está localizada 

aquí e as axudas que se adxudican para a Federación dalgunha maneira, redundan tamén en beneficio 

deste local que estamos utilizando todos. 

 



“A representación feminina no tecido empresarial ga lego” 

 

 

 

48 

 

 

E a Federación en total? 

Neste momento no cho sei, pero en Ferrol debe de haber unhas 100, en Santiago debe de haber unhas 

60, en Arteixo unhas 40, en Sada menos porque aínda se está facendo, e agora temos en marcha o 

polígono de Bergondo con Betanzos, Oleiros e probablemente Cambre e Melide que xa estivemos 

visitando pero organizalas é un traballo lento, porque aparte de que haxa empresarias tes que atopalas, 

que crean no proxecto e sexan capaces de dar un paso ao fronte. Porque as mulleres teñen dúas 

empresas, a parte da que lles poida dar cartos teñen a da casa, por moito que os rapaces novos axuden, 

en Galicia aínda hai moito que andar, porque Galicia é un matriarcado e quitar eses hábitos e esa 

educación que as propias nais propician é difícil. Aquí hai catro xeracións e é normal que choquen. 

 

Gustaríame facer un repaso pola súa vida profesiona l, dicíame que comezara a traballar no 55. Xa 

como empresaria ou como asalariada? 

Eu saio do instituto e teño unha amiga que ten un irmán, eu quería ser comadroa e cando me ía a 

Valdecilla díxome se me casaba e eu díxenlle que si, era unha nena. Entón, caso co irmán da miña amiga 

e el tiña unha churrería e entón métome na churrería. Non sabía facer nada porque eu me eduquei nas 

monxas porque era orfa, a meu pai non o coñecín e miña nai morreu cando tiña 10 anos, pero facía dous 

que non a vía, tiña unha tía monxa e deixáronme para estudar o bacharelato, alí tiña varias amigas e 

principalmente unha, que tiña un irmán que a veces nos acompañaba, nos viña buscar. El levábame 13 

anos, e el era un home e eu unha nena, pero entón, casei e nunca me pesou na vida, ía facer corenta e 

sete anos de casados cando el morreu. Entón comezo nos negocios, probablemente porque el era un 

home que algunhas veces ía de viaxe por negocios, comezou a poñer as cousas ao meu nome e como 

consecuencia, eu me vexo metida... home debía ter algunha cualidade cando con 23 anos mandaba 28 

traballadores de hostalería. Eu tiven os negocios máis grandes da Coruña:o da Atalaya do Xardín e o 

Terminal, que é coñecido polo Quiosco Alfonso, pois na parte de abaixo tiña unha cafetería que tiña unha 

terraza con 250 cadeiras, a máis grande da Coruña. 

 

O primeiro negocio dixo que fora unha churrería? 

Era unha churreiría que se chamaba Hermanos de la Barrera, que era do meu marido, eu métome aí e xa 

comezo a traballar, e así comezou a miña historia. Como el empezou a poñer cousas ao meu nome en 

tratos era eu, se había que comprar fariña facturábaa eu... Pódoche contar unha anécdota: no ano 66 ou 

67 comprei tres rexistradoras, unha para a parte de abaixo da Atalaya, outra para a de arriba e outra para 

o Terminal como se compraba entonces, víñache o representantes e firmáballe as letras. Foron para 

enfronte para o Banesto e a cabo dun par de meses, chamáronme para que fose falar co director porque 

naquel momento tiña que firmar tamén o marido, e iso que eu era coñecida. Hai outras moitas anécdotas, 

e vir, por exemplo os representantes preguntarlle aos empregados se estaba o dono e como só estaba a 

dona marchaban. Con un en concreto volveu aos 15 días e estaba o meu marido xogando a partida e 

volve preguntar polo dono eu na rexistradora. Cando acabou o meu marido de xogar, o representante moi 

educado quixo explicarlle, pero el díxolle que a que mercaba era eu e alá ven, e dígolle que xa estivera 

por alí había 15 días e que na miña casa xa vendera todo o que tiña que vender.  

 

Como é o ambiente na Asociación? 

Moi bo, facemos viaxes, comidas... e iso crea cohesión, crea grupo. Trátase de relacións humanas entre 

nós, coñecementos... iso fano moito os homes por iso os seus negocios son máis grandes. Cando acaban 

as reunións baixan e toman algo e as mulleres saímos disparadas para as nosas cousas e non temos 

relación. Somos moi boas, cada unha no seu sitio, pero entre nós non colaboramos nin nos coñecemos.  

 

Digamos que as relacións só quedan a nivel empresar ial 

Claro, ademais percibo un problema que para min é importante. Estamos nunha reunión e cada unha 

expón a súa opinión, a veces non chegamos a un acordo e cada unha mantén a súa postura. Os homes 

cando acaban cambian o chip e seguen a ser tan amigos e as mulleres como o levamos para a casa 

mentalmente transformámolo e iso crea separación, porque o máis importante é se non estás de acordo 

seguir falando porque, que ten que ver a discusión de calquera problema co tema persoal? Aquí non 

temos que ser amigas, temos que crer no que estamos a facer, logo como sempre tes máis feeling con 

unhas que con outras terminas tendo máis amizade cunhas máis que con outras, pero para estar aquí 

non hai que ser amigas, hai que crer no que fas e facelo para que todas nos poidamos beneficiar. 

Se ti fas algo e non puidestes facer máis eu ata che podo aplaudir porque se fixeches algo xa é 

importante. Agora, non me vendas o que non é, porque é superior a min. Porque o máis importante para 

min é sentirme ben co que fago. Non se pode enganar á xente.  

 

Tantos anos na Federación como presidenta supoño qu e é a súa labor: reclamar e pedir 

Si, pero eu son unha persoa moi incómoda, son unha gran amiga pero unha moi mala inimiga, porque 

sempre vivín do meu traballo. Eu fun concelleira cando a penas se cobraba e agora asústame todo o que 

cobran e eu sei que aí que pagar con dignidade aos representantes públicos, pero hai que facelo dentro 

dunha orde, non cando hai xente morrendo de fame.  

A organización empresarial de mulleres estana a axudar tanto Traballo, coma Industria e como 

Vicepresidencia da Xunta. Pero é de pura necesidade, porque aquí as empresas de Galicia son 

pequenas, a media é de tres traballadores por empresa, se todos os homes e mulleres que venden nas 

prazas son autónomos e non teñen ningún traballador, pero cotizan e sosteñen a economía. Pero eses 

case pasan desapercibidos, como se non existisen, pois non.No ano 74 estiven nun congreso en Bruxelas 

internacional, estaban de Alemaña, Italia, Francia, México, Arxentina, Bélxica e sorprendentemente de 

Madrid para baixo eran empresas de mulleres moito mais grandes, de Madrid para arriba, salvando 

Cataluña eran empresas moito máis pequenas. Pero é que as empresas pequenas son o punto de apoio 

da economía e ata hai catro días a nivel político ideábanse fórmulas para favorecer as macroempresas. 

Os estudos feitos para a economía nunca contemplaban a pequena empresa, sempre se favorecía ás 

grandes. O autónomo se non paga ás 24 horas pagas o 20% de recargo. Entón, algo cambiou a vida, 

pero non na proporción que eu creo que debera de cambiar. Deseguido che din que o 55-60% dos 

universitarios son mulleres e teñen a mellores notas. É lóxico, porque a rapaza que entra na Universidade 

estuda moito máis porque dalgunha maneira ten ansias de superación, pero e despois? 

 

Cal cre que é vostede o punto no que da volta iso d e que a muller está máis preparada pero non 

ocupa postos de responsabilidade? 

Creo que xogan varios factores, de entrada a responsabilidade da muller que ás veces non quere contraer 

máis responsabilidades que as que ela cre que lle poden considerar de cara á propia familia, aos fillos... 

Probablemente a responsabilidade das mulleres, que cremos que aínda temos unha responsabilidade 

especial, non sei se é bo ou malo, a min paréceme que é importante. Primeiro que non encontran tan 

facilmente o poderse poñer ao nivel que cren que merecen e logo o tema emparellado de ter fillos. 

Comentaba hai pouco que as mulleres tiñan que facer unha especie de centro de reciclaxe, onde unha 

muller que acabou a Universidade pero logo pasou cinco anos na casa poida asistir a esa recuperación 

ou reestruturación da súa propia personalidade, porque senón ao incorporarse á vida activa, pode 

incorporarse en peores condicións e por iso ten postos de inferior categoría. O rapaz que termina e ten as 

responsabilidades doutra maneira chega máis porque está no miolo da cuestión. Ese é un dos factores. O 

feito de ser muller conleva unha mentalidade distinta e as mulleres teñen ilusión por ser nais, de feito as 

que non poden ser, xa ves cantos nenos se adoptan. 

De feito, cando foi o goberno paritario de Zapatero , analizaban ás ministras e entre todas sumaban 

moi poucos fillos e case todas estaban divorciadas.  

Claro, esa é a cuestión. De entrada, tes que ter un compañeiro que te entenda perfectamente, porque ou 

tes sete criadas ou senón é imposible, porque o tema político rouba tempo. O que pasa é que eu aos 23 

anos xa tiña tres fillos e aos 35 xa eran maiores e eu cando entrei de concelleira tiña 39. 

 

E cantos anos ten agora? 

Fixen 69 o día catro de novembro. A miña vantaxe foi ter aos fillos tan nova, que me sacrifiquei claro, e 

tiven a sorte de ter un marido fantástico, que en 12 anos nunca veu comigo a ningunha cea, a un acto do 

Concello, a nada. De feito algunha xente cría que eu era viúva. El estaba nos negocios, gustáballe e 

cando tiñamos empregados estaban alí, meus fillos tamén nos axudaban, pero ningún dos meus fillos fixo 

hostalaría, por algo será.  

 

No 1970 e no 1980, o resto dos empresarios ás mulle res empresarias? 

Eu penso que peor que agora, o que pasa é que a Asociación de Empresarias nace no antigo sindicato 

vertical por unha necesidade que teñen os gobernos de poñer en valor ás mulleres e iso non debe ser así. 

As mulleres deben estar en valor porque o merecen non porque o necesiten. É un pouco un xogo, nos 

antigos sindicatos en vida de Franco, metéronnos alí, dábanche un billete de avión, un discurso e 

mandábanche por aí a viaxar. Iso non era bo, pero era unha forma de que se visen algunhas mulleres. 

Agora menos, porque se aprendeu moito máis, a muller ten moita más preparación, máis cultura e a 

cultura é a base de todo. A formación da xente dá cidadáns moito máis preparados e máis libres, aínda 

que despois o poidas utilizar para o ben ou para o mal. Non se debe impoñer nada, que cada un elixa 

pero con coñecemento de causa.  

 

Cales cre que son agora os obxectivos cara os que d eben camiñar as mulleres empresarias? 

As mulleres en xeral e as empresarias, en particular, teñen que poñer en valor ás súas semellantes. 

Sempre, aínda que se equivoquen, é a única maneira. Porque a igualdade non nola van dar, témola que 

conseguir nós e farémolo poñendo en valor ás nosas semellantes, apoiándoas e axudándoas. Por 

exemplo, se nunha reunión de 20 homes e tres mulleres, un home di unha impertinencia a ninguén lle 

chama a atención, pero se o fai unha muller e alguén lle contesta para ridiculizala, non hai ningunha 

muller que a defenda. Iso non o sabemos facer, probablemente porque a cultura que se nos deu non era 

esa. Eu digo sempre que cando unha muller se equivoca se ti llo tes que dicir que sexa en privado, pero 

diante de todo o mundo tes que defendela, sobre todo en reunións onde hai homes. Poderíache contar 

moitas anécdotas. A propia Lei de Cámaras xa a teñen que modificar porque nos consellos de 

administración hai máis homes que mulleres e as empresas designan máis homes ás cámaras. Agora 

mesmo, cos anos que hai que eu estou na cámara, que haxa cinco mulleres e que catro foran propostas 

dende a Confederación de Empresarios parece ridículo. Por que non entran libremente a competir en 

eleccións? Primeiro porque as mulleres non xogan a iso, non se presentan, ao mellor teñen as cámaras 

nunha consideración de que non apoian ao pequeno comercio, probablemente porque fai falla que nas 

cámaras estean os representantes das pequenas empresas en maior cantidade, para que a mentalidade 

sexa outra e porque nos consellos de administración, salvo agora que obriga a ter paridade non teñen 

máis remedio que as organizacións empresariais masculinas facer o mesmo. Entón ao mellor será o 

momento no que se abra a porta e as mulleres comecen a xogar nas cámaras, nas confederacións na 

proporción dos homes e logo sexa unha criba para que queden as mellores, as que queiran ou as que 

teñan vocación, porque neste momento non é así. Faise unha asamblea para cubrir seis postos e 

preséntanse 10, creo que hai tres mulleres, estou sorprendidísima. Sei que unha se presenta 

precisamente para que non digan que as mulleres non se presentan. Haber cantas hai ao final 

 

E como ve a realidade dentro de dez anos, cre que va n tomar máis a iniciativa? 

Eu creo que pode haber un cambio por estas leis que se están facendo. E como o tema das listas nas 

eleccións e iso provoca que haxa mulleres. Esas mulleres, que pode ser que non todas estean 

preparadas, pero esa é unha forma de abrir unha porta e de que ás mulleres lles pique a curiosidade e 

tamén se sintan importantes e entón, comecen a ir por propia iniciativa e se preparen para ir. Eu creo que 

isto pode pasar tamén no campo empresarial, aínda que é un couto moito máis cerrado. En dez anos non 

se sabe o que pode pasar, oxalá teña que dicir que me equivoquei. Estas cousas rouban moito tempo e 

non todas as mulleres están dispostas a facer ese sacrificio. De momento é moi pouco agradecido.  

 

Isabel Iglesias Oviedo 

Consultoría 

Membro da Fundación do Instituto de Estudos Políticos e Sociais 

 

A Asociación de empresarias debería estar traballando, centrándose no tema da representatividade dos 

órganos de decisión como as Cámaras de Comercio. 

Cre que se debe traballar máis en positivo e non tanto no que está mal ou no que queda por facer. Non 

cre nos datos como indicadores e si como un referente. Considera que hai que ter claro que é o que hai 

que estudar/tratar/investigar/desenvolver... 

Escribe artigos para a revista Eco, para La Opinión e agora vai poñer en marcha un blog.  

 

Cal é a túa formación? 

Estudei Psicoloxía e agora estou estudando Ciencias Políticas na UNED.  

 

Como foi a túa traxectoria profesional? 

Nunca traballei por conta allea. Casei e tiven un fillo con 17 anos, separeime con 24 e sempre traballei 

pola miña conta. Era imposible traballar en ningún sitio. Supoño que é a tendencia, que son empresaria 

por natureza. Pero as circunstancias vanche poñendo eleccións. Gústame poñer cousas en marcha, 

impulsar proxectos. 

 

 

Pero ao principio foi polas circunstancias? 

As circunstancias non fan á persoa, defínena. Non estou moi de acordo. É certo que era a forma de 

intentar, non conciliar , que iso é imposible, senón compatibilizar. A min a palabra conciliación non me 

gusta, non hai nada que conciliar, iso é imposible. A conciliación da vida laboral, persoal e familiar non 

existe. Existe a redefinición de papeis. Está elexir, tes que elexir. E é moi difícil ás veces.  

Teño un certo punto de autismo mental e non vexo o que ve o resto da xente. Son moi realista, pero moi 

optimista. Moi optimista da posibilidade, pero moi realista co obvio. É dicir, unha optimista existencial: 

pódese facer aínda que sexa moi difícil facelo; pero eu tendo a ver o que se pode facer, así que 

desconecto, sen deixar de ser consciente das dificultades.  

Eu imaxinei sensacións: sensación de liberdade, de decidir, de ir, de comer cando quero, de durmir cando 

quero, ou cando podo, que é a realidade. Cando tes persoas ao teu cargo, estás case escravo da xente 

que tes, pero é unha decisión túa. Entón, se tomas a decisión de asumir esa responsabilidade, é 

diferente. 

 

Dáche liberdade o teu traballar? 

Bueno, de decidir. Non creas. Teño a obriga a decidir. Se tes que dicirlle á xente o que ten que facer, é 

moi complicado. Eu valoro moito as relacións persoais, a harmonía no traballo. Hai momentos de 

intensidade, de choque, pero ten que haber un mínimo de harmonía. Tes que entender as dificultades do 

traballo dos demais, se non non podes pretender que entendan as túas dificultades.  

 

En que ano comezaches a traballar? 

O primeiro negocio que tiven foi un pub. Vin crecer toda a zona do Orzán. Tíveno durante tres anos. Non 

son hostaleira por natureza, tiña un fillo pequeno e non é unha vida que resistas. Tiven distintos negocios. 

O que pasa é que cortei os estudos cando naceu o meu fillo, matriculeime despois, sempre estivo ao meu 

cargo, non tiven axudas familiares. Agora o meu fillo ten 29 anos... 

 

E como fuches capaz de sacar todo adiante? 

Non teño nin idea, non teño nin idea. En canto ao tema dos estudos, para min estudar é unha fuga. Eu 

son mellor persoa cando estudo. Meterme nos libros cústame, pero de súpeto atópome con Aristóteles ou 

non Rosseau e é magnífico. Escribir tamén é unha fuga. De feito, se seguira o meu camiño normal, iríame 

a Madrid con 17 anos e estudaría Xornalismo e Socioloxía, que era o que quería facer. Escribir, como di 

Rosa Montero, é unha facilidade innata e unha dificultade que vivo. É algo que tes que facer, é unha 

necesidade, pero non sempre é tan sinxelo.  

 

Por que decidéchedes facer este traballo? 

Porque cada ano abordamos un tema a nivel social en profundidade e este ano nos pareceu interesante 

abordar o das mulleres empresarias.  

Ti daste conta de que cando dis a muller, que é unha expresión que me horroriza, estás falando de máis 

do 50% da poboación mundial, e que se intenta reducir a un puñeteiro concepto. Eu que teño en común 

con moitas mulleres, ou outras comigo? É dicir, é algo tan dispar que se agrupa baixo un concepto único 

de “a muller”. Cando se fala de colectivo desfavorecidos: persoas con discapacidade, maiores... e muller. 

Ostia! Máis do 50% da poboación, que á súa vez ten dentro maiores, mozas, discapacitadas... é que é un 

concepto como o de conciliación. Os homes non concilian e nós tampouco, é imposible.  

 

Nós tivemos a sensación de que a muller, para triun far, ten que deixar de lado a súa vida persoal? 

Revisemos os conceptos. Que é triunfar? Ao mellor haino que revisar. Estamos medindo segundo os 

modelos masculinos. Estamos medindo o triunfo segundo un modelo, pero non é a hora de escoller entre 

un modelo e outro, é que hai que reconstruír os modelos.  

 

Xa, pero é que as mulleres están estancadas nuns det erminados cuartos.  

A muller está estancada ou os compartimentos están estancados? 

 

A muller está en todos, claro está, pero está moi c oncentrada nalgúns: ten o rol de nai, de sustento 

da unidade familiar... 

Non é un rol de nai, é un traballo reproductivo non remunerado. A sociedade ten un problema grave: non 

hai sucesión. As pensións non están aseguradas. Todo é xente vella, non hai renovación. E a xente nova 

faise egoísta. Entón, é un traballo reproductivo que o propio sistema capitalista establece. Hoxe en día 

non imos volver ao troco, a economía de mercado é a única posible.  

As sociedades avanzadas temos un problema gravísimo, estamos envellecidos. Non somos 

conservadores, somos inmobilistas. Por unha banda é necesario que a muller se incorpore ao traballo e, 

pola outra, é coma o tema da limpeza, que non a valoras ata que che falta, entón, hai determinados 

traballos que non están postos en valor, pero que a carencia os vai poñer en valor. É unha cuestión de 

oferta e demanda, o propio mercado o regula. 

Hai un traballo reproductivo non considerado e non pagado e un discurso politicamente correcto falando 

en favor da igualdade, pero nun ton absolutamente paternalista. Temos que cambiar xuntos. Froiz, nos 

seus camións, pon “Al servicio del ama de casa”. Pois eu vexo que os homes non só compran latas de 

conserva e cervexas, senón que tamén fan a compra normal e van cos fillos. Hai moitos casos positivos. 

Eu son máis de resaltar o que si funciona e deixarme de medir o que non funciona. A min os datos non 

me din nada.  

Un caso negativo nada proba, un positivo si. Hai moitos casos de homes, mulleres, parellas, familias 

diferentes... pero seguimos pensando en medir o que non funciona. Iso é deprimente e non funciona, 

como as desigualdades. Se ti mides o que non funciona, estás focalizando o que está sen arranxar. Non 

obstante, hai casos que están demostrando que o mundo funciona doutra maneira.  

A desigualdade non necesita datos, témolos por todas partes. Datos, información e coñecemento son 

cousas diferentes, son fases. Os datos, as toneladas de folios e de informes con gráficos non din nada, 

non che permiten analizar porque non pode haber seis liñas estratéxicas. Ten que haber un problema de 

fondo e tes que atacalo, concentrar nel os esforzos, que cando resolves vai producindo efectos e entón 

tes que revisar de novo a cadea, e volver localizar de novo o seguinte problema de fondo, o elo máis 

feble.  

É un punto de vista diferente, pero é que eu teño unha loita cos indicadores. Indicadores de que, que che 

indican? Son datos, non indicadores. Que che indican? Que hai desigualdade? Xa o sei. Os indicadores 

téñenme que incentivar a medir correctamente as mellores, a saber o que teño que facer. Os datos, por si 

sós, non din nada.  

 

E tampouco predeu tendencias? 

Non. A min déixame os datos que serven, déixame sistematizar que fixeron, que sentiron ou en que lles 

cambiou a vida e iso é o que teño que aplicar. Eu penso en “é difícil, pero pódese facer”. E nese concepto 

son empresaria: alí onde non chego eu, axudo a crecer os proxectos dos meus clientes de ámbitos moi 

diferentes, normalmente de ámbitos moi relacionados coa tecnoloxía, con novas liñas. Ás veces collo 

unha idea tola, enlázoa, e con moitas iniciativas institucionais, e coa reciclaxe doutros sectores, comezas 

a poñer a idea en palabras e todo iso remata nun proxecto, na planificación da empresa.  

Teño unha consultora de proxectos. Os meus clientes son empresas de mediano tamaño, porque en 

Galicia non hai empresas grandes, sempre de sectores diferentes, pero cunha base tecnolóxica. A 

tecnoloxía é un medio, non un fin.  

 

As mulleres xestionan de xeito diferente ca os home s? 

Si, é cultural, é lóxico. Ten un lado bo e un malo. A ser aventureiro apréndese. Unha persoa que ten unha 

empresa, pásase a vida emprendendo. Xestionas diferente e aí están os datos: é maior o porcentaxe de 

empresas de mulleres que se manteñen despois dos primeiros anos, non obstante, medran menos.  

Os homes teñen unha certa autosuficiencia, un autoconvencemento, porque hai un ego tratado de xeito 

diferente. Hai un proceso cultural, educacional, non é algo innato. Iso non se pode romper así, de súpeto, 

é unha aprendizaxe. Eu son cada vez máis empresaria, que non quere dicir máis especuladora. 

Empresaria quere dicir emprender, aprender cousas de ti. A motivación non teñen porque ser os cartos. 

No meu caso non son os cartos, son os retos, eu mídome comigo, non me serven as referencias. As 

mulleres, en principio, temos un algo máis conservador, propio dunha educación cultural. Pasados os tres 

primeiros anos de barreira, os negocios das mulleres pechan menos, pero medran tamén menos. Hai que 

ter en conta que a ambición dunha muller está mal vista, cando a ambición é algo que está mal visto. 

Ambición non quere dicir ter máis cartos, senón superarte. Se as cousas van ben, producen diñeiro, 

cousa que normalmente reinvistes. Unha persoa empresaria sempre está arriscando.  

Que as mulleres xestionamos mellor? Si e ao mellor despois está ese punto que hai que romper, que 

estea mal vista a ambición na muller.  

 

Comentábame unha compañeira túa que ás mulleres vos  falta poñer en valor o que facedes, fronte 

ao home. 

Si, é o ego masculino, pero é algo cultural. Eu reivindico a palabra ambición, reivindico a palabra envexa 

ou a palabra amante. 

 

Que é para ti ser empresaria: un reto, unha liberac ión...? 

É a miña forma de vida. É un reto, un afán de superación.  

Son persoa de grandes silencios. Teño unha carencia de silencios absoluta e se me deixaran estaría dous 

meses sen falar, non obstante, paso a vida falando.  

As grandes empresas desaparecen, ou hai grandes multinacionais ou hai pequenos comercios 

especializados, mesmo a freelance moi especializados. Recoméndoche a web www.marcapropia.net que 

traballa neste concepto. Tes que ir a unha diferenciación, a poñer en valor algo teu, non podes imitir a 

ninguén, hai unha falta de autenticidade.  

 

Que cousas pasaron en positivo de cara ás mulleres empresarias? 

Para min un indicativo de como están a cambiar as cousas é ver como gozan moitos homes dos seus 

fillos. Hai empresarios que xa collen baixa por paternidade ou que non poden traballar porque teñen que 

levar o neno ao médico. Estanme dando máis indicativos os homes que as mulleres de que as cousas 

cambian.  

E non se trata de colaborar, senón de gozar dunha vivencia. É moi triste renunciar a ela.  

 

Hai un punto no que a empresaria non ten un creceme nto no seu negocio tan grande coma o do 

home. Isto é porque se volca máis no profesional, f ronte á muller? 

Pagamos un prezo alto a nivel afectivo. É problemático, pero hai que redefinir o concepto de éxito. Para 

min éxito profesional é conseguir os conceptos que eu me marco e os que me van aparecendo.  

É difícil aprender a ser resistente e sorrir ao mesmo tempo. O concepto de dureza que teñen os homes 

hai que revisalo. Hai que ser resistente, pero non duro. Hai que aprender a ser flexible, porque a vida é 

moi complicada. Cada un ten o seu baremo afectivo. Agora, tamén as mulleres ás que lle gusta o reto, 

pero ao final non poden, non ten máis horas o día, e ao final rematas por destruír todo. É unha carga moi 

grande e todo o mundo che responsabiliza a ti do que está a pasar. Por moita firmeza que teñas, é moi 

complicado. As mulleres que teñen a posibilidade de chegar moi lonxe e se non chegan é porque teñen 

que compaxinar con outras cousas. A outras non lles interesa chegar alí, pero hai bastantes que si.  

Sería interesante facer un estudo sobre que tipo de empresas de mulleres hai e ofrecerlles axudas para 

medrar. Pero axudar non significa recibir unha subvención, senón artellar unha serie de servizos para que 

as mulleres poidan descargar responsabilidades.  

Hai que establecer unha relación en positivo na sociedade, entre os homes e as mulleres. Hai que 

concentrar a sensibilización no que está ben feito e non no que falta por facer. Que incentivo pode ter un 

home se vive máis cómodo sen ocuparse da intendencia da casa? Sería de parvos. Por que vai recoller 

se alguén o fai?  

E como pos iso en valor? Como o incentivas? 

Amigo, ese é un tema que merece a pena ser investigado. Por que imos recompilar máis datos do 

negativo en vez de investigar o positivo? Por que seguimos medindo o que non está, que crea unha 

frustración terrible, que parece que nunca avanzamos?  

Un dos avances importantes no tema da igualdade foi inventar ou a pílula anticonceptiva. A ciencia axuda 

no ámbito da igualdade máis do que parece, máis que a teoría, máis que o discurso. A ciencia minimiza 

un problema. Hai que deixar no seu sitio o que son fastíos e no seu sitio o que son formas de pensar, non 

hai que confundilas.  

As mulleres temos que ser algo autosuficientes, pero ter que pasar a vida demostrando que son infalible e 

domino todo non.  

 

Que pensas que vai pasar dentro de 10 anos? 

Eu creo a pregunta é por onde vai ir a economía. Temos enriba unha inflación que indica que a estrutura 

económica non é a correcta. A manofactura vaise. En España non estamos apostando para nada, non 

temos unha liña estratéxica. Cara a onde vai ir a economía? Temos un problema estrutural e non temos 

unha aposta. Ningún goberno está apostando por algo e nese cambio que vai sufrir a economía, todo vai 

cambiar, non nos espera unha unha etapa boiante. Igual é bo para as mulleres, porque estamos máis 

afeitas a economizar recursos e ata resulta que se manteñen mellor as empresas de mulleres e ao mellor 

a carencia de cousas vai poñer en valor por si mesma o que o discurso non pode.  

 

 

 

 

 

 

Marta Zapata 

Zapata Distribuciones (empresa distribuidora comida e bebida en Bergondo) 

martaz@zapatarepresentante.com  

 

Como comezaches a traballar? 

Xa o meu avó levaba representacións, era pluriempregado naquela época. El vendía pisos, traballaba no 

Concello de Culleredo e, ademais, levaba unhas representacións. O meu pai, que era o único fillo varón, 

xa dende pequeno comezou a viaxar con el por Galicia e visitar clientes. Así transformou o que era un 

traballado de dedicación parcial por parte do meu avó nun traballo a tempo completo, dedicouse de cheo 

e transformou esas representacións nunha empresa. Hai aproximadamente vintecinco anos que é 

empresa, que é S.L. Meu pai leva uns 45 anos na empresa, dende os 20. Eu comecei, haberá 15 anos. 

Estudei Empresariais e sempre me gustou a empresa. Meu pai levábame a visitar aos clientes e 

deixábame esperando no coche, nas salas de espera... Polo tanto, ou me tiña que encantar ou o tiña que 

odiar... E encántame, estou namorada do meu traballo. A única cousa pola que deixo de ir traballar é polo 

meu fillo, pero dediqueille moitas horas e non me arrepinto porque é algo que me gusta e non me supón 

un esforzo.  

 

Cales foron as túas funcións iniciais? 

Comecei na oficina arquivando, grampando, collendo o teléfono... En definitiva, traballos administrativos. 

Cando terminei a diplomatura (aos catro anos de comezar) tiven claro que non ía seguir estudando. 

Matriculeime nalgunha materia, fixen algún exame, teño dúas materias aprobadas de quinto... Cando xa 

te metes de cheo traballando 8/9 horas e gustándome como me gusta pois case non lle dediquei tempo. 

Logo, cando rematei a carreira comecei a meterme máis no tema comercial, comecei a visitar clientes por 

toda Galicia, supermercados sobre todo, gran distribución, grandes superficies de Pontevedra, Lugo e 

Ourense. Cando había algunha convención sempre ía eu en representación da empresa porque a meu 

pai non lle gustaba nada viaxar. Estiven por motivos de empresa en Alemaña, Noruega, Cuba... Pouco a 

pouco collín máis o tema comercial e hai aproximadamente cinco anos volvín outra vez á oficina pois meu 

pai, aínda que non se xubilou, xa está un pouco máis canso. E metinme máis a nivel xestión, xa coñecía 

un pouco o tema da administración, o comercial e o tema do almacén. Coñecino un pouco, pero entre 

comiñas, pois eu nunca carguei caixas, nin repartín... por iso de ser muller, por machismo. Pero o caso é 

que comecei a meterme pouco a pouco en temas de xerencia, de persoal, e hai aproximadamente 

2/3anos xa estou de cheo na empresa, cada vez máis, co parón duns meses que estiven de baixa por 

maternidade. Pero este mes meu pai cumpre 65 anos e cada vez fai menos, segue a ir todos días polas 

mañas e aínda hai cousas que leva el, pero cada vez son menos, xa tomamos as decisións entre os dous, 

xa me consulta.... aínda que lle custa. É normal, son moitos anos e, no fondo a empresa é obra del, eu 

colaboro dende hai 15 anos, cada vez máis, pero o mérito da empresa é seu.  

 

 

 

Non sei se notas á hora de xestionar diferencias en tre homes e mulleres? 

Eu non a encontro, eu o que vexo é a diferencia xeracional. Meu pai lévame 30 anos e son estilos 

distintos. Eu creo que as mulleres somos máis sentimentais, o tema emocional impórtanos máis e temos 

outro punto de vista, que vemos máis alá do tema do negocio. De todas formas, meu pai é moi boa xente, 

e sempre pensou na empresa, non tanto como ente xerador de beneficios, senón que pensou moito nas 

persoas que traballaron con el, é moi humano. Eu son moi humana, pero recoñezo que miro un pouco 

máis o tema de rendibilidade, a eficacia... Pero el, como a empresa sempre foi ben e non é unha persoa 

demasiado ambiciosa, pois tampouco estivo tan pendente de revisar custes, distribución... Claro, a 

distribución de hai 20 anos non é a mesma da de hai dez nin da de agora: a competencia é moito maior, 

os custes cambiaron, hai unha concentración enorme na distribución... Antes había trinta mil 

supermercados e agora están concentrados. Por exemplo, en España o 90% da facturación está en dez 

cadeas: El Corte Inglés, Carrefour, Alcampo, Gadisa, Eroski, Mercadona... É moito máis complicado, 

supoño que como en todos os sectores: aumenta a competividade, hai máis profesionalización... 

 

O que me falabas do tema sentimental é curioso porq ue algunha outra empresaria me dixo que ela 

vía máis a empresa como unha familia, que realmente  como empresa. 

Si, un traballador venche a contar un tema, que está enfermo ou que ten un problema cun fillo, e eu creo 

que unha muller é máis sensible. Considero que neste sentido as mulleres somos máis permisivas. Meu 

pai creo que é unha excepción, porque é moi humano. Non creo que houbera cambio na empresa nese 

sentido. Meu pai é máis comercial, e eu son máis xestora, o tema da administración meu pai sempre o 

delegou no director administrativo e claro, pensa que meu pai comezou sendo el e foi aumentando moi 

pouco a pouco e, claro sendo catro persoas na familia é normal que as sintas a túa familia. Con dez 

tamén as notas a túa familia, pero é distinto e agora somos 32, entón seguimos estando cerca dos 

empregados, sempre os escoitamos... 

 

32 empregados? 

Si, pode variar nunhas dúas persoas arriba ou abaixo, temos unha gran porcentaxe de persoal fixo, en 

torno a 80%. Aínda que levamos temas de Nadal non temos puntas, sempre hai meses mellores, como en 

todos os sectores, pero non existe tanta diferenza. Pensa que nós levamos alimentación e bebidas e todo 

o mundo come e bebe. 

 

Non sei se consideras tamén que sodes máis constant es, máis loitadoras. Dígoo, porque hai unha 

estatística que di que, pasados os tres meses de vi da das empresas, continúan máis as empresas 

das mulleres que as dos homes. 

Todos os estudos e estatísticas que vin, cando comparan ás mulleres cos homes sempre din que as 

mulleres somos máis constantes, non máis traballadoras, pero si que nos involucramos máis. De feito, se 

te fixas, hai moitos estudos que din que nas mulleres hai moito máis estrés e ansiedade, por que? Porque 

queremos ser a supernai, a supermuller, a superempresaria ou supertraballadora, a superamiga... en 

xeral, eu creo que nos involucramos máis en calquera proxecto e o traballo é un máis. E claro, como 

tamén as mulleres estivemos, que bueno a miña xeración xa cambiou, pero estiveron moito tempo que 

para demostrar que son boas, teñen que facer o dobre que os homes, o que implica máis estrés aínda. A 

un home supónselle que o vai facer ben, pero unha muller que ten un cargo directivo como que ten que 

facer o dobre de esforzo. Imaxina os homes de 40/50 anos que os mande unha muller, non lles gusta 

moito e se por enriba é máis nova... 

 

Neste sentido, tiveches algún problema con empregad os, con clientes...? 

Non, a verdade é que teño que dicir que os empregados, non sei se é porque estiven alí toda a vida, que 

se nota que me gusta, e lle dediquei horas, pero non é ningún mérito porque me gusta, eu vivo a 

empresa. Ademais gústame todo, o tema comercial, a xestión interna, a coordinación e fixen moita labor 

comercial e sígoa facendo, pois de vez en cando visito algún cliente, porque considero que os debo 

coñecer a todos. Temos moitos clientes, temos clientes grandes, pero tamén temos moitos de hostalaría e 

propúxenme coñecelos a todos. Meu pai coñecía a moitos, pero aos novos non os coñece, e a persoa 

que ten que tomar as rendas son eu. Eu non tiven problemas cos empregados nin cos clientes. Os 

problemas que tiven teríaos igual aínda que fora home. Nunca sentín que por ser muller os empregados 

me respectaran menos porque creo que eles tamén miran outras cousas, ven que eu me involucro, que 

estou alí, agora algo menos polo neno, pero estiven moitas horas e que seguro que vou estar moitas 

máis. Ao irse meu pai desprendendo de temas, as mañás non me chegan, levo dez días indo a comer á 

casa de meu pai, porque iso implica que me recollen ao neno e eu en vez de saír á unha saio ás tres e, 

polo menos, é unha hora e media na que fago cousas. 

 

Antes estábamos comentando que a muller ten que dem ostrar máis que o home, ti tamén tes esa 

sensación de que tes que poder con todo? 

Si porque a muller, no meu caso, cada vez levo máis as rendas da empresa, aínda que meu pai está aí 

para apoiarme, teño unha casa onde a colaboración do meu marido tamén é importante e teño unha 

axuda, pero son moitas cousas e eu, a organización da miña casa lévoa eu, aínda que o meu marido me 

bote unha man e teña unha axuda; a organización do meu neno (que vai comer, que hai que comprarlle...) 

todo iso recae sobre min. Así que levo a empresa, igual que un home, pero coa casa e co neno a 

maiores. Non digo que non cambiasen as cousas e os homes non colaboren, pero o peso da familia e da 

casa ségueo a levar a muller, por moito que o marido colabore. E se a iso lle unes os problemas da 

empresa é moi complicado. 

 

-O tema de compatibilizar é complicado. 

-Si, a conciliación ou corresponsabilidade é difícil, eu creo que é importantísimo o tema das gardarías en 

todos os lugares, pero sobre todo en polígonos. Eu coincidín nalgunha ocupación con cargos da Xunta e 

sempre llo estou comentando. Nós estamos no polígono de Bergondo, levamos 14 anos e, aínda que 

cada vez hai máis, é un dos máis afianzados. Na Coruña e en Bergondo non hai gardería, teñen que telas 

para axudar a conciliar a vida laboral e familiar para as mulleres, pero tamén para os homes. Políticas de 

fomento de axuda ás empresas para que as empresas poidan axudar aos seus empregados. Eu agora 

mesmo na empresa teño en almacén e comercial todo homes, e en administración case todo mulleres e 

teño dúas persoas ademais de min (aínda que eu non teño xornada reducida, senón que uns días traballo 

máis horas que outros, pero normalmente só traballo polas mañás) teño dúas rapazas con horario 

reducido, unha delas é a miña secretaria. Non é que agora eu me volvese branda porque tiven un fillo. 

Considero que hai que apoiar ás mulleres e, aínda que eu son empresaria e son muller, creo que sempre 

lles facilitei o tema do horario reducido, os permisos que fagan falta par levar os fillos aos médicos, 

porque as que levan os fillos aos médicos son as mulleres, os homes non piden porque parece que os 

traballos dos pais son máis importantes. Iso é así. Eu sempre o apoiei, mesmo cando nace o fillo, con 

algunha axuda, tendo con elas algún detalle, o tema das vacacións... Nese sentido non teño problema, e 

intento apoiar ás miñas empregadas todo o que podo. 

 

Tes unha maior sensibilización, porque hai empresar ios... 

É que os homes, ti óelos falar e ,aínda que sexan pais, neste caso menos, pero ter unha muller na 

empresa segue a ser unha (carga). Eu creo que o goberno terán que apoiar máis iso, terán que bonificar 

máis ás empresas, máis axudas, porque o empresario home segue vendo á muller como un problema e 

máis se “están na idade”, mulleres si, pero a partir dos corenta e cos fillos criados. Eu coñezo algúns, aquí 

na Coruña que nas entrevistas de traballo lle preguntan se queren ter fillos. Iso contoumo unha amiga que 

lle pasou. Eu son muller e son empresaria e entendo que unha muller que ten un fillo non pode estar sen 

aparecer nunca pero ten que haber un termo medio, unha certa flexibilidade horaria, porque senón, as 

mulleres que nos queda, non traballar ou non ter fillos. Ese sería un problema de toda a sociedade porque 

se non temos fillos... E ademais, temos dereito a poder realizarnos. Para min o traballo é unha parte moi 

importante, non máis que o meu fillo pero moi importante, ao mellor hai mulleres que lles dá igual, pero a 

maioría quere traballar e temos que poder facelo, é un dereito. Traballando fóra e tendo unha familia é 

moi difícil facer algo máis, eu que estou vencellada á Asociación de Empresarias, iso lévache tempo, pero 

claro tamén é unha ilusión. Se ti estás convencida do que cres, neste caso que a muller temos que poder 

traballar, temos que ter igualdade de oportunidades, temos que ter axuda para chegar aos mesmos 

postos que os homes, cos mesmos soldos, que nos valoren igual. Bueno, a min paréceme algo bonito, 

porque eu non son feminista, pero si defensora da muller, que a nivel persoal e profesional somos iguais, 

bueno somos distintos pero podemos exercer os mesmos traballos e desenvolvernos como os homes. 

 

Moitas consideran que ser feminista é loitar polos dereitos da muller, pola igualdade de 

oportunidades. 

Bueno, pois se é nese sentido, son feminista. Refírome que non son unha feminista radical, eu son unha 

persoa moi moderada, non me gustan os extremos para nada. Nin para a política, nin para a relixión, nin 

para a vida, pero considero que reivindicar os dereitos da muller é necesario. 

 

E porque cres que hai tan poucas mulleres que destaq uen en relación aos homes? 

Porque a muller, para destacar no traballo, teñen que abandonar ou non ter familia. Se non fíxate en 

moitas ministras ou en moitos cargos de altas empresas que están solteiras ou separadas con fillos 

maiores, casadas moi poucas. Iso é así. 

 

Si, é o que acontece coa maior parte das ministras d o Goberno Central . 

Están solteiras ou separadas. E que é moi difícil. Se non tes familia pois ao mellor dis: “pois a miña 

prioridade é a miña profesión”. Tes amigos, parellas, pero non é o mesmo. No momento que casas e, 

sobre todo, tes fillos fórmase un vínculo moi forte. Cando che gusta tanto o traballo pero queres estar co 

teu fillo xorde un sentimento de culpa. Eu lin, pois encántame ler sobre mulleres empresarias para 

contrastar un pouco experiencias, que moitas mulleres tiveron que deixar aos seus fillos para crecer 

profesionalmente. Porque se o teu traballo che implica estar moitas horas fóra da casa é probable que 

cando saias traballar os teus fillos durman e necesites avoas, colexios e xente que os coide e cando 

volvas é fácil que estean durmindo. Entón, moitas veces pensas que ter fillos para non velos, ata que 

punto vale a pena? Moitas din que só van ser un par de anos, pero se tes 35/40, non van ser dous ou tres 

anos, van ser máis. Entón eu lin moitas reportaxes onde distintas mulleres destacadas, non só 

empresarias, senón en calquera ámbito, que os fillos eran moi comprensibles con elas porque de 

pequenos estiveran pouco con eles. Calquera muller que se volque na súa faceta profesional ou non ten 

fillos ou tenos que deixar un pouco de lado, entón existe ese sentimento de culpa, de se teño nenos debo 

estar con eles, aínda que non sexa todo o tempo. Trátase de conciliar, nin todo á miña familia nin todo á 

empresa, hai que combinar. E dedicándolle pouco tempo ao traballo é moi difícil chegar aos altos postos 

directivos, unha cousa é que ti sexas empresaria, como é o meu caso, pero unha muller que traballe por 

conta allea se quere subir nunha empresa ten que ser a conta da súa vida persoal. 

 

De feito, esta fin de semana viña unha reportaxe en  El País  que se titulaba “Las directivas tiran la 

toalla” onde se dicía que o 30% das directivas en Es paña deixaban o seu traballo porque non 

daban feito, non tiñan esa flexibilidade... 

Non o vin, gustaríame lelo. Esta fin de semana falaba cunha amiga sobre o Banco Santander que parece 

ser que ten en Madrid a cidade do Santander que está, por exemplo, moi ben organizada porque hai unha 

secretaria de dirección, que ten un horario de nove a cinco que, aínda que non é un horario reducido, é 

continuo e pode favorecer que pola tarde teñas tempo para gozar da túa familia. Esta moza leva ao neno 

alí á gardería e se lle pasa algo chámana, ela baixa en cinco minutos e xa está. Tamén teñen 

supermercado e unha serie de cousas que facilitan a vida. Os empresarios podemos facer cousas pero 

quen ten todo na man é o Goberno. Ás veces falan moito de políticas de igualdade, pero quédanse un 

pouco en palabras. Non digo que non se estean facendo cousas, pero hai tanto por facer... Agora por 

exemplo o Concello da Coruña puxo en marcha un tema que se chama “Canguros”, que parece ser que é 

para nenos maiores de catro anos. É complicado porque deixar ao teu fillo cunha persoa descoñecida 

cando é pequeno, as nais tamén somos moi remiso. Ou iso ou tes unha persoa de confianza, que eu 

neste caso a teño, pero só está catro horas e media porque tamén ten que estar coas súas fillas. Ao final 

as mulleres sempre que temos familia, queremos gozar dela. Hai moi poucas mulleres que se dedican 

todo o día ao seu traballo, eu non as critico pero tampouco o comparto, a día de hoxe eu non o faría. 

Claro, ao mellor vense na situación de que ou fan isto ou se non se involucran non as promovan, 

promoven a un home aínda que teño menos capacidade de traballo, formación, experiencia..., 

simplemente polo feito de que el vai estar libre; o que di moi pouco en favor dos que promoven desta 

forma, porque ao mellor unha muller capaz e traballadora fai máis en cinco horas que un home en oito. 

Porque aínda que todos somos distintos, eu creo que en xeral a muller sempre se vai volcar máis no seu 

traballo, sobre todo cando xa están metidas en roles máis de responsabilidade, non desperdician esa 

oportunidade. Por iso eu creo que ás veces perden tempo de vida familiar para aproveitar ese momento. 

Eu non o faría pero admíroas e enténdoas, porque ou é agora ou nunca. Moitas veces o tren só pasa 

unha soa vez e logo é tarde. Moitas, cando os fillos xa son grandes, queren volver traballar e á veces xa é 

tarde, que non debería ser así. De feito, dende o Goberno dan axudas e subvencións para mulleres 

maiores de 45 anos que non tiveran emprego, porque moitas mulleres da xeración anterior non traballaron 

fóra porque era outra mentalidade, pero no momento no que os fillos se fan maiores é cando a muller di 

que xa está aburrida de dedicarse tanto á casa e pensa en traballar, e é máis complicado. 

 

Necesita realizarse máis e non estar volcada nun en torno tan pequeno 

Hai un momento no que os fillos necesitan atención, pero logo cada vez necesitan menos, xa non é o 

mesmo. 

 

 

 

En canto á asociación, que cres que está a conseguir ? 

Creo que a asociación está a lograr que haxa unión entre as empresarias e, ao final como en todos os 

ordes da vida, a unión fai a forza. Cada vez somos máis socias e cada vez estásenos oíndo máis, porque 

Ángeles (Presidenta de Asociación Provincial da Coruña) está en moitos foros, está na Cámara de 

Comercio, está na Confederación de Empresarios, está nas empresarias a nivel de toda Galicia,... ela 

máis a presidenta de Galicia están a facer unha labor que é aglutinar forza e isto transmítese ás 

institucións, porque a Xunta, cando a veces trata temas destes, hai uns foros onde están os empresarios, 

os sindicatos... e a nosa voz faise oír porque temos unha representación nestes foros. Eu creo que tamén 

está axudando moito ás mulleres emprendedoras, porque na asociación temos un economista, un 

avogado, unha dinamizadora que está dando uns cursos de informática... Pensa que a maior parte das 

empresas están compostas por unha persoa ou dúas, non estou moi segura pero sobre un 80% das 

empresas galegas. Entón claro, empezas soa, que a asesoren a nivel de papelorio, a nivel financeiro, o 

tema fiscal... esa axuda facémola na asociación, nas empresas grandes non porque xa temos unha 

asesoría, unha consultoría. Pero para as que comezan é moi importante. Neses dous sentidos, axudar ás 

emprendedoras e en que se nos escoite ás mulleres. 

 

E como ves a lei de que haxa paridade nos consellos de administración? 

Mal. Considero que unha cousa é o tema público e outro a empresa privada. Vería ben que primaran ás 

empresas que tiveran mulleres nos consellos de administración, pero iso de que teñan que ser a metade 

creo que non é bo. Hai xente que di que non será a mellor fórmula, pero permite conseguir que haxa máis 

mulleres. Eu, dende o punto de vista das listas políticas paréceme fatal que haxa unha muller e dez 

homes, porque considero que pode haber moitas mulleres que o poden facer igual de ben, pero iso de 

poñer cotas tan xustas... eu son máis flexible. Paréceme ben que primen que haxa mulleres no Estado, 

pero paréceme máis fácil equiparar soldos e iso quizais sexa mellor para as mulleres. Que o Estado se 

involucre e obrigue, por medio de leis ou convenios colectivos, á equiparación de soldos e 

responsabilidades e, non se metan tanto na equiparación nos consellos de administración. Creo que o 

Goberno ten que axudar á sociedade e máis á muller para que poida chegar a postos directivos, pero non 

que entre polo tema das cotas. A min ese sistema non me convence. Estou de acordo en que así hai 

mulleres, pero parece que che venden o favor. Recoñezo que é un tema complicado, pero creo que o 

Goberno pode facer outras cousas máis importantes e tomar outras medidas que poñer cotas nos 

consellos de administración, porque ao final a empresa é miña e o Goberno non ten que vir dicirme cantas 

mulleres ten que haber, porque ao mellor o consello dunha empresa que está formado por dez membros, 

non ten que haber cinco mulleres, pode haber dez ou nove. Eu creo que frea ou que se vende o feito de 

que estean porque a metade teñen que ser mulleres.  

 

Por que hai tan poucas mulleres nas Cámaras de Comer cio? 

Hai tan poucas mulleres porque a cámara de comercio é un sitio onde están representadas as empresas 

(principalmente grandes e medianas empresas) e como hai pouca presenza das mulleres nas empresas 

ou en postos relevantes ou que se deixa ver pouco, é consecuencia de todo o que levamos falando. 

Pouca representación na cámara e pouca na confederación de empresarios. 

 

Cres que faltan referentes femininas grandes? 

Si. Eu o outro día coñecín aquí a Rosalía Mera e pareceume unha muller encantadora e da que podes 

aprender moito. Son mulleres que teñen unha grande experiencia. Pero ao final cantas grandes 

empresarias hai en España, poucas, o que falabamos antes, as Koplovich e pouco máis... Aquí na Coruña 

importantes, outra cousa xa son segundas xeracións, porque Felipa Jove xa está, pero ao final é filla de 

Jove e agora o que estarán e xestionando o seu capital, as fillas do defunto Claudio Sanmartín cando se 

vendeu Claudio, tamén son mulleres... Son mulleres que teñen os seus negocios e xestionan pero é 

distinto. 

 

Que conste que antes había moitos empresarios que p referían deixar a xestión en mans de 

sobriños ou ... 

Ou dos maridos, aínda que se separasen logo. Sí. Eu pódoche dicir que aquí en Galicia hai un cliente que 

non recibe a mulleres, ti queres ir venderlle calquera produto e se vas ti non che recibe, dá igual o que 

vaias ofertar. 

Ti cres que, nese sentido a asociación de empresari as axuda a que as mulleres tamén se valoren 

máis? 

Eu creo que si. Ademais que a asociación está nuns foros nos que, sen haberse unido, sería moi 

complicado estar. A pesar de que aínda estamos moi lonxe da confederación e dos homes, cada vez a 

distancia é menor e a nós escoitásenos máis pola asociación. Creo que a asociación é moi importante e 

cada vez temos máis socias, a nivel Galicia, a nivel provincial, a nivel da cidade. A parte, as mulleres van 

á asociación e intercambiamos opinións e chegamos a xente ou vamos a actos e facémolo, por un lado, 

en nome da nosa empresa, pero tamén da asociación. Sempre vamos en representación da asociación. 

Organizamos un montón de cursos, charlas, viaxes... sempre para intentar estar aí, porque temos que 

darnos a coñecer. É un círculo, canto máis nos coñezan, máis mulleres van saber do que lles pode 

axudar e entón a asociación faise máis forte e, ao final, unha cousa leva á outra. 

 

Polo menos equipararse coa confederación de empresar ios 

Si, aínda nos queda moito. 

 

Como ves a situación dentro de dez anos? 

Eu son moi optimista, creo que vai mellorar moito. Creo que as mulleres, mesmo antes de dez anos, vai 

haber máis igualdade en soldos, en postos directivos. O que tamén creo é que como non cambie o tema 

institucional, como os gobernos non axuden máis á famosa conciliación e todo iso, vai ser en detrimento 

da familia. Creo que a muller profesionalmente vai ter un xiro importantísimo e vaise equiparar máis ao 

home pero creo que non vai ser por mérito da administración que nos vai axudar, algo fará, pero as 

administracións son lentas nesas cousas. 

 

Cres que España teña unha taxa tan baixa de natalida de se debe á influencia doutros países 

europeos como Suecia ou Finlandia? 

Claro, polas axudas. Ti estás informado xa que me falas de Suecia ou Finlandia. Cantos meses de baixa 

por maternidade teñen alí? Un ano case, pero é que o goberno pon para todo. Eu creo que a baixa 

natalidade é porque o Goberno, por moito que diga, no que realmente ten que investir non inviste. Porque 

os anuncios están moi ben, pero ao final, iso vai axudar a que un señor axude na casa á súa muller? Non 

vai axudar nada. 

 

Comentábao o outro día con outra empresaria. Como l ogras que un home que está acostumado a 

non facer nada na casa de súpeto colabore? 

Eu creo que xa está na educación, as nais temos moita culpa, porque eu se teño un neno e unha nena 

teño que educalos igual. Coido que as mulleres temos un pouco de culpa, porque as nais non fomentaron 

que os homes colaboren. Ti tes que educar ao teu fillo xa de pequeno porque aos trinta e cinco non vas 

cambiar. 

 

 

 

Antes educábase ás mulleres para a maternidade, par a coidar a casa... 

Iso eu creo que cambiou, pero cambiou o diferenciar fillo-fillas, o que cambiou a peor, se cabe, é que os 

fillos non colaboran, sexan homes ou mulleres, antes só colaboraban ás mulleres, agora son iguais pero 

non colabora ningún, en moitos casos, non en todos dígoo polo que vexo. Están máis consentidos, moitos 

pais queren darlle aos seus fillos o que eles non tiveron, e dígocho eu que acabo de ter un neno e non sei 

que farei. É fácil criticar pero moi difícil ser pai e saber como actuar. Pero polo menos temos esa 

predisposición, que saiba que é bo loitar polas cousas, que ti saias adiante por ti, aínda que saibas que 

teus pais che poden axudar. Porque os nenos teñen que ver na casa a alguén. Necesitan que aínda que 

os coide unha persoa, teñen que ver a figura dos pais, que cheguen pola tarde e un dos dous estea aí 

para axudalo a facer os deberes ou simplemente estar con eles. Creo que iso é directamente proporcional 

ao consentidos que están os nenos hoxe. Os pais chegan tarde e xa non os ven e os avós consíntenos. 

Eu creo que todo está encadeado: os pais chegan tarde, os nenos pasan moitas horas vendo a televisión 

e aínda que eu tamén a vexo, hai programas pouco adecuados. 

 

Rosa Rois 

Presidenta de Federación Galega de Mulleres Empresarias 

 

Por que unha confederación de empresarias e non inte grarse dentro do que é a Confederación de 

Empresarios? 

Estamos integradas na confederación de empresarios. Estamos integradas como federación como están, 

dentro da confederación de empresarios, a federación do comercio, como está a federación de transporte. 

Paréceme que a túa pregunta vai por outro sitio, por que non estamos nas asociacións dos homes? 

Si. Por que unha asociación propia que defende os intereses das mulleres? 

Porque se sendo unha asociación aínda somos invisibles, imaxínate se estivéramos disolvidas polas 

asociacións dos homes: non se saberían cantas empresarias hai en Galicia, nin o peso que temos nin a 

contribución que temos á economía. Isto seguiría a ser unha sociedade empresarial machista, que o é 

aínda a pesar dos nosos esforzos. Imaxínate se non sairamos dalgunha maneira á luz. É unha forma de 

facernos visibles. Cando a FEG teña unha muller ao seu fronte, cando as cámaras de comercio, que non 

hai ningunha en Galicia, teñan unha muller ao fronte, pois cando chegue ese momento quizais non faga 

falta ter unha asociación de empresarias nin unha federación de empresarias. 

Que peso teñen as mulleres empresarias no económico en Galicia? 

Non hai moito a Consellería de Traballo sacou unhas datas que recoñecían que o 37 % das empresas 

galegas son femininas, están en mans de mulleres. E é moi doado de ver, ti se pasas pola rúa non tes 

máis que mirar dentro dos comercios e son mulleres. O mundo da pesca, dende que o barco entra en 

porto, o peixe manéxao a muller: comercialización, transformación, as mariscadoras (a penas hai 

mariscadores) e no campo as mulleres son as que teñen as ganderías. De toda a vida as mulleres 

traballaron os campos, e máis, é moi doado ver en Galicia á muller enriba dun tractor, pero de Pedrafita 

para abaixo entras na Meseta e non volves ver unha muller enriba dun tractor de ningunha das maneiras. 

Iso só se dá aquí no noroeste. 

Vamos, sectores que teñen un peso moi relevante dentro da economía en Galicia. 

O comercio desde logo é feminino e a agricultura e a gandería son femininas, sempre o levou a muller. 

Iso de sempre porque, dáte conta, nas épocas migratorias onde os homes marchaban fóra de Galicia ou 

na costa que marchaban ao mar eran as mulleres as que facían o traballo da terra. 

Por que cre que hai tanto machismo no mundo empresarial? 

No mundo empresarial e en todo en xeral. Pero no mundo empresarial como o mundo empresarial é o 

mundo económico, o mundo que manexa os cartos, igual que a política, ten máis poder e onde hai máis 

poder sempre hai máis forza. Entón vense máis os homes, efectivamente. Mira nos foros económicos 

onde se resolven os problemas sociais e económicos da comunidade non hai mulleres ao fronte, hai 

homes. 

Claro, o que non ten que ver en absoluto coa súa valía ou non valía. 

Xusto, nin máis nin menos. A valía ao home supónselle e a muller ten que demostralo e moitas veces 

constantemente. Cando unha muller comete un erro, meu Deus, onde a poñen e nun home non pasa 

nada, foi un erro. Pero iso vese todos os días, o que pasa é que a xente non quere velo, pero está aí, está 

á vista, non fai falta facer ningunha enquisa nin buscar nada máis alá. 

O Goberno central está levar a cabo unha serie de medidas como a paridade no goberno ou establecer 

que haxa tamén paridade nos consellos das grandes empresas a partir de x anos. Como valoran esta 

serie de medidas? Pensan que son artificiais, que se deberían chegar sen esta clase de leis? 

Mira, a lei é necesaria, a lei está ben porque obriga. E onde a lei non obriga non hai nada que facer, 

porque voluntariamente ningún fai nada. Pasa igual que co tráfico, se non che poñen un límite, a 

velocidade ninguén a respecta. Pero esta lei da igualdade simbolicamente está ben, pero non é eficaz 

para nada. É máis, nalgúns puntos é prexudicial para as mulleres porque, pois claro, agora din que as 

mulleres temos que ter os mesmos traballos que teñen os homes, pero resulta que eses traballos que 

temos que ter igual que os homes ( vamos a falar de albaneis, mecánicos...) son os traballos que os 

homes están abandonando xa. De feito, estase traendo xente de fóra porque os de aquí non o queren 

facer, entón están preparando mulleres para que fagan ese traballo, en nome da lei de igualdade. E non 

se dan conta dunha cousa, que a muller está moi preparada, moi educada e é a que máis acode á 

Universidade... e agora véñennos dicir que temos que ser carpinteiras, mecánicas... Pois logo, porque 

non empezan por arriba, se o 70% das matrículas son de mulleres e as mellores notas de Universidade 

son de mulleres porque non se igualan os postos por arriba tamén, porque non chegamos arriba da 

pirámide, por que ao chegar a un nivel soben os homes e as mulleres non? Por que non hai ningunha 

rectora nas Universidades e non obstante, a maioría son universitarias. Xa che digo, está ben para poder 

esgrimila de vez en cando, pero bueno, eu onte estiven nunha cea de mulleres e fíxome moita graza que 

dicían que na lei puxeron paridade nas listas políticas para que vaian homes e mulleres e os homes xa 

tiñan medo, non por beneficiarnos, senón por protexerse eles. Tiñan medo que chegara un momento en 

que foramos máis e entón dixeron que o 50% tiñan que estar alí. Era broma pero non vai descamiñado 

porque en Suecia xa pasou, nas listas van un 60-70% de mulleres. 

 

Polo que está a dicir nas Universidades realmente ha i moitas mulleres que se preparan máis a 

fondo, que sacan mellores notas e despois hai un mo mento no que se corta. Cre que iso é polo 

momento no que vivimos e que gradualmente se irá re mediando? É dicir, como ve a situación 

dentro de dez anos: mellor, igual?. 

Mesmo antes da lei houbo un momento que parecía que pouco a pouco íamos avanzando e que se ía 

chegar arriba, pero eu noto como si os homes, tanto estou falando dende o ámbito empresarial tamén 

como dende o ámbito político se estiveran protexendo e empezaran a poñer trabas moi duras para que 

non sigamos para arriba. Empézanse a notar. 

E no propio sector empresarial, como se ve á muller? Dicíame antes que na confederación de 

empresarios de Galicia non hai unha muller dirixente 

Non, o día que a haxa pois ao mellor non fai falta que haxa asociacións de mulleres. 

 

Que cre que tería que cambiar para que haxa? 

Terían que considerarnos e respectarnos o mesmo que se consideran e respectan entre eles. Tamén teño 

que facer autocrítica, teño que recoñecer que a muller ao mellor ten que ser un pouco máis ambiciosa e 

esixir o que lle corresponde e non calar: “bueno, pois deixámolo así”, como o anuncio de Gadis “como son 

os galegos”. As mulleres pecamos disto e a muller ten que esixir, ten que ser ambiciosa porque temos 

todo o dereito do mundo a selo e pedir o que nos corresponde. Porque ademais hai unha cousa, nós 

contribuímos moito á economía, imaxínate todo o que contribúe ese 37% das empresas femininas, pois 

deberíamos poder administrar nós tamén como queremos a economía do país e como se emprega. Ao 

mellor non ían tantos cartos por exemplo aos clubs de fútbol e ían máis a outras cousas. Ao mellor 

administrábamos mellor. 

 

Cre que é diferente a xestión que leva a cabo a emp resa dirixida por unha muller que a dirixida por 

un empresario home? 

Á hora de dirixir e de esixir, as mulleres tamén esiximos a responsabilidade da xente que temos ao noso 

mando. E si, ao mellor somos moito máis flexibles e máis humanas á hora do tema da conciliación da vida 

familiar porque recoñecemos e sabemos o que é. E ao mellor tamén somos máis flexibles á hora de pedir 

obxectivos. 

 

¿Como cre que son percibidas as empresarias entre o s traballadores? Teñen reticencias? 

Non, en absoluto. 

Cre que hai machismo dentro das propias empresarias  tamén? 

O machismo non é só masculino, tamén o practican as mulleres e é, precisamente, o machismo que máis 

doe. Hai mulleres que son machistas como os homes ou máis, pero iso vén debido á educación que 

recibiron de sempre. Non pensan ou non reflexionan sobre outra cousa e pensan que iso ten que ser así. 

E ten en conta a forza que fixo a Igrexa nas mulleres, pois a relixión que sempre tivo unha influencia moi 

forte sobre as mulleres é tremendamente machista. Esa educación está aí. 

 

Como a falta de ambición que dicía antes... 

Si, esa falta de ambición tamén é educacional, sempre se nos dixo que se vía moi mal que pediramos. A 

muller tiña que ser agradable, sumida, calada e “moi respectuosa” e entón dáte conta que vimos dese 

modelo de muller. Ao home gustáballe a muller dócil e iso quedou aí. Eu espero que coas novas 

xeracións cambie, porque senón non acabaremos nunca con isto. 

 

Cren que hai falta de referentes femininos a nivel de grandes empresas? É dicir, habitualmente os 

empresarios dos bancos, das telecomunicacións... 

Refíreste a que haxa mulleres nos grandes postos de alta de dirección? 

 

Si. 

Si, claro.  

 

Iso diríamos que animaría a outras mulleres e a out ras empresarias. 

Si que faltan mulleres en alta dirección. Andan por aí unhas estatísticas que indican que nos postos de 

alta dirección só hai un 5% de mulleres. 

 

Casos como por exemplo o de Felipa Jove, Rosalía Me ra... 

Si efectivamente, mulleres así. Ademais agora estase a notar un fenómeno que é a través da herdanza, 

por exemplo a primeira que nomeaches. A través da herdanza as empresas que sempre foron 

tradicionalmente masculinas pasaban a mans dos homes aínda que fosen curmáns, pero sempre un 

home e agora se a herdeira é unha muller, herda ela e entón xa lle empeza a facer fronte, xa comeza a 

haber esa muller que herda empresas que ata agora eran masculinas, como pode ser a construción. Aquí 

en Lugo, por exemplo, temos unha que está a levar unha empresa de grúas, unha empresa moi 

masculina e ela herdou a empresa e estaa levando sen problema ningún. Unha empresa é unha empresa 

sexa para vender zapatos como para vender grúas, só cambian os números, o resto é igual. 

E a preparación menos pode ser superior porque a muller ten que demostrar máis a súa valía. 

Si. Se a empresa é súa tena que facer rendible, se é unha directiva traballando con outra empresa aí si 

que ten que demostrar o dobre porque ao seu arredor os homes están pendentes do máis mínimo fallo 

para dicir é unha muller e mira onde fallou, estou falando dunha muller, por exemplo que presida caixas 

de aforros, grandes bancos.É raro ver unha muller presidindo un gran banco. Por que? Non porque non 

sirva, senón porque os homes que están ao redor non a deixan subir. 

Despois tamén é curioso que os departamentos de Recursos Humanos habitualmente están xestionados 

por mulleres. 

Si, porque se supón que todo o tema humano nos pertence a nós e o tema económico a vós. É un erro 

moi grande. Pero claro, como sempre fomos as grandes coidadoras, sanadoras, pensan que temos 

preparación, non ten porque ser. Non obstante, o tema económico ten que ser cousa de homes e é un 

erro. Mesmo se ve nas empresas pequenas que hai máis fallos e máis fracaso na empresa masculina que 

na feminina. 

 

Porque digamos que a muller xestiona mellor 

Ten máis paciencia. Non quizais non sexa iso, quizais sexa outro tema. A muller ten máis paciencia e 

espera máis tempo se é preciso para ter ganancias e se non as ten pois esfórzase máis. E se a ganancia 

é pouca pois vaina superando, vaina subindo. O home fai os números e se ve que non hai á primeira de 

cambio pecha, non ten paciencia para seguir máis. Iso vese todos días. 

 

Estaba recordando os créditos que dan no terceiro mu ndo 

Que llos dan ás mulleres, non llos dan aos homes porque os homes non os devolven. A muller sempre o 

vai devolver pero cun gran sacrificio, ela sácase de todo, fai unha economía moi xusta e vaino pagando. 

O home se ve que ten que facer moitos números, que ten que sacrificarse abandona e non devolve os 

créditos. Nas pequenas empresas, falando do “primeiro mundo” empezan a gañar cartos e o primeiro que 

pensan é comprar un coche. Pero á muller non se lle ocorre. Unha, o primeiro coche que compra sempre 

é un coche sinxelo, que lle chegue para andar por aí sen máis historias. El tense que deixar ver cun coche 

de marca. É un concepto completamente distinto da economía porque nós estamos acostumadas a 

administrar un pouco, e os homes están acostumados a administrar moito e non queren administrar pouco 

e iso lévaos ao fracaso. E a nós lévanos ao éxito. 

Vemos que as mulleres miran máis o detalle e o curto  prazo. 

Si, o pouquiño a pouquiño, este mes fixen tanto, para o mes teño que apertarme un pouco máis e facer un 

pouco máis e aforrando. E contra todo o que digan o gasto superfluo non é da muller, o gasto superfluo é 

o home. O home sae cear e pide un bo viño; a muller primeiro vai ver a carta e ver que custa o prato do 

día. Un detalle normal, pero que entra dentro da economía practicamente. A que che soa todo isto na 

práctica? 

 

Á casa, no día a día. 

Porque estamos acostumadas a administrar pouco e, co esforzo chégase ao moito. Cando os mestres 

chineses comezan o curso dinlle aos alumnos o primeiro día: “despacio, despacio, despacio e ben, facelo 

ben, ben e ben, chegaredes moi lonxe”.  

 

Cren que as accións que están levando dende a confe deración provocarán que algún día consiga 

chegar a lonxe? 

Espero que si. Eu non teño nada que reprocharlle aos empresarios, a quen llo teño que reprochar é aos 

políticos porque é a eles a quen votamos para que fagan as leis para nós. Os empresarios non teñen que 

regalarnos nada, temos que conseguilo nós. Eles teñen os privilexios de toda a vida, que os manteñen, 

como faríamos nós se os tivésemos, pero son os políticos os que nos teñen que dar as armas para que 

poidamos poñernos onde nos corresponde. Por exemplo, na lei de igualdade hai unha directiva 

económica que as empresas que cotizan en bolsa teñen que ter o 50% de mulleres nos postos de 

dirección. Esta lei entrou no 2005 e ata o ano pasado non se puxo en marcha. 

 

Pero hai un prazo para que se vaia cumprindo 

Si, me parece que o 2013. Pero non comezaron a aplicar a lei, que van, aplicala a última hora, coma 

sempre? Haberá que ir pouco a pouco, ir buscando esas mulleres, ver onde están..., porque algunhas 

tampouco quererán ir, algunhas están preparadas pero non queren ir. Non deron o máis mínimo paso. É 

máis, achegámonos a algunha Consellería a explicarlles, en institutos, consellos, dentro da Xunta de 

Galicia, onde son todo homes, dicirlles que no Consello Galego da Universidade, no consello galego de 

tal.... hai tantos homes (ao mellor hai 27 homes e dúas mulleres), cando a metade teñen que ser mulleres. 

Renováronse os consellos e seguen igual. Que hai que facer? Pois non sei, denuncialo aos órganos da 

Unión Europea, dicir que non se cumpre a lei de igualdade. 

Cre que se chegará a cumprir ou ao paso que van...?  

De momento non, non se están nin iniciando, nin sequera se molestan, non fan caso. Así estamos. 

 

Que medidas se están a levar dende a Federación de Empresarias para ser máis ambiciosas e 

chegar a conseguir na sociedade o peso que realment e tedes? 

En tódalas ocasións que se nos presentan, estamos cos medios de comunicación, con cursos, con 

talleres, estamos tratando sempre que se nos presenta a ocasión de estar diante dun político lembrarlles 

que somos persoas, mulleres autosuficientes, que manexamos a nosa vida, a nosa economía, que xa 

somos maduras e maiores en todos os sentidos e que queremos administrar os nosos propios recursos. 

Queremos que nos pidan opinión sobre como se teñen que administrar, xa que somos máis do 50% da 

poboación. Entón claro, resultamos molestas e parece mentira que no século XXI siga molestando que 

digamos a verdade. Pois a verdade é esa. 

 

Hai moito na prensa saíu que foi no 74 ou 75 cando en España se permitiu por primeira vez que as 

mulleres abrisen unha conta nun banco sen o permiso  do home . 

Xusto. As contas tiñas que telas compartidas co marido, non podías ter unha ti soa, mesmo para poder 

comprar cos teus cartos ía o teu marido contigo, xa que tiña que figurar a nome dos dous aínda que os 

cartos fosen teus. Non hai tanto, hai dous días. Todo iso desapareceu, faltaría máis. 

 

Non fai nada, de feito tamén, as mulleres en Suíza t amén comezaron a votar no sesenta e algo 

setenta. 

En México agora, hai pouco. Non sei porque tanto interese... A humanidade perdeu moito en non darlle 

liberdade ao 50% da poboación. Canto talento se perdeu! Perdeuse moito, quizáis estiveramos máis 

avanzados. 

Era o que dicíamos antes, a muller só pode demostrar a súa valía en contextos determinados, como 

cando herda. Parece que é un caso forzoso. 

Bueno, iso dado que as mulleres ata o de agora non se dedicaron a actividades “masculinas”, agora teñen 

estas empresas, como poden ser unha cementeira, unha de grúas, de transportes a través da herdanza, 

pero ata hai pouco nin iso, antes pasaba a outro varón mesmo un curmán afastado. Agora a muller non se 

asusta de coller unha empresa desas e tirar adiante.  

 

Que cousa lle diría a unha muller que quere emprend er unha aventura empresarial? 

Pois en principio, ter unha idea, mirar o mercado, facer un estudo e ver o que se necesita. Non se pode 

poñer unha empresa así polas boas. E logo tirar para diante, traballar e esforzarse moito, Moito sacrificio 

pero a recompensa acaba por chegar. 

 

Dende a súa federación asesoran... 

Si. Mesmo temos un convenio firmado co Servizo Galego de Igualdade e Caixa Galicia e Caixanova onde 

conseguimos uns microcréditos libres de aval bancario e a partir destes créditos xorden novas 

emprendedoras e novas mulleres que poden acceder a un negocio que moitas veces non podían, 

precisamente por falta de avais. 

 

Tiñan problemas para conseguir créditos 

Si Estes créditos son pequenos, pero é un comezo. Moitas veces non atopan quen as avale, nin a familia, 

e eses microcréditos viñeron a solucionar parte deste problema. 

 

Como foron os seus comezos empresariais? 

Matriculeime en Santiago e fíxenme graduada social coa intención de montar un despacho. Monteino no 

ano 82 

 

Xa o montou directamente ao saír da Universidade? 

Si. Traballei nun despacho uns meses e, deseguido, abrín eu un e non tiña clientes, non entraba nin un. 

 

Porque supoño que era un sector estrictamente de hom es. 

Totalmente, é máis, cando me fun a colexiar, o presidente díxome que collera un traballo de homes, pero 

de homes que tiñan bos postos. Naquel momento foi cando empezaron a xurdir os sindicatos a pedir 

todas as reivindicacións, os traballadores comezaron a saír a manifestarse, xa que había que loitar por un 

soldo máis xusto. Naquel momento estaba todo por facer a nivel laboral. O traballador sabía que había 

dereitos e cando se abriu a democracia todo foron reivindicacións. Foi moi duro. Lembro que o presidente 

que levaba o tema das empresas cando chegaba a algunha tiña que ir acompañado da garda civil cando 

levaba cartas de despido, porque eran paus continuamente. Era unha época moi dura e consideraban que 

iso era un traballo de homes. Montei o despacho, tiña 4 empresas dos familiares, custoume moito traballo 

conseguilo porque sempre me viran na casa coidando os fillos e non entendían que puidera levar a súa 

empresa. Tiven que demostralo todos os días. Había algún que me chamaba continuamente e cando lles 

explicaba todo o que tiñan que facer, dábame conta que non era para resolver ningún problema, senón 

para ver se eu o sabía. 

 

Estábana poñendo a proba? 

Efectivamente. Foi duro, os comezos non aparecían e o que fixen foi abrir o mapa e vin unha zona no sur 

de Lugo na que non había asesoría ningunha e ía alí os días de feira a consultar. E resulta que descubrín 

que era unha mina. Despois aquí, xa empezaron a vir as empresas, empecei a subir o despacho... Como 

che digo, todo con moito esforzo, aguantando a moitos clientes, a veces con ganas de botalos e 

conseguín ter un despacho, vivir disto e que se manteña despois de 25 anos. 

 

Sufriu o rexeitamento por parte dos seus compañeiros  de profesión? 

Si. Dicíanme que isto non era para mulleres, despois como conseguín algunha empresa importante, con 

ao mellor cen traballadores, cando comentaba que tiña esa empresa poñíanse verdes. Non se lles ocorría 

ir buscala, pero eu fixen labor comercial, eu ia á empresa e pedía a asesoría da empresa e terminaban 

dándoma. Naqueles momentos a un asesor non se lle ocorría ir pedir nada, xa que un asesor era moi 

importante e moi respectado, cousa que non é agora. Resulta que había por aquí unha asesoría moi 

cerca onde eran dous asesores, eran as sete da tarde e ao mellor eles estaban no bar do lado xogando 

aos dados eu estaba na asesoría; pois entrou un día un empresario viunos e seguiu, entrou no meu 

despacho e dixo veño traerche a documentación porque eses dous que teñen os meus papeis están 

xogando aos dados toda a tarde. E cando se deron conta eu xa tiña o despacho montado e naquel 

momento, cheguei a levar cerca de 200 empresas e a eles íalles baixando. Pero é o que che dixen antes 

o sacrificio. Non hai outro misterio. 

 

Foi pioneira, entón, no sentido de ir polas empresa s? 

Si, si, si. Labor comercial total. Custábame moito, non penses. Foi moi duro, porque chegaba a unha 

empresa e daba voltas arredor dela antes de entrar. E ademais entraba así “bueno, si pudiera, porque yo 

acabo de montar la empresa, yo no soy buena comercial, pero sí buena asesora”. Pero conseguín 

empresas moi boas, moi bos clientes que aínda me duran. 

 

Como se compaxina o ser empresaria co ser muller? T en fillos? 

Si. Teño tres fillos. 

Cando empezou a traballar estaba casada? 

Si. Estaba casada e tiña tres fillos. Estaban comezando na adolescencia e foi duro porque despois 

empezaron a subir os clientes e levábanme moito tempo, faltaba moito da casa e os fillos reprochábanme 

que non estivera na casa. Entón se deixaba o despacho e ía para a casa sentíame culpable por deixar o 

traballo e se estaba traballando sentíame culpable por deixalos sós na casa. E logo estaba moi cansa, 

lembro que as fins de semana tirábame no sofá e non había quen me levantara. Pero bueno hoxe 

agradéceno, hoxe recoñéceno. 

É un orgullo tamén para os fillos, supoño. 

Si. Agradéceno, grazas a iso estudaron as carreiras onde lles deu a gana, cada un nunha parte de 

España. E ademais nunha época en que era rendible. Agora cada vez éo menos porque está moi 

desvirtuada a asesoría. Hai moitas e tiran os prezos para poder chegar aos clientes. 

E como chegou a poñerse en contacto coa Asociación d e Empresarias? 

Moi fácil, porque esta asociación se creou no ano 89 en Lugo, a continuación fóronse creando as catro 

provincias. Aquelas mulleres que crearon naquel momento decidiron que era mellor federarse para ter 

máis forza e eu como estaba aí, entrei na asociación de Lugo como secretaria, logo como tesoureira e 

máis tarde como presidenta e iso levoume a ser presidenta de Galicia. Xa foran antes das tres provincias, 

faltaba Lugo e dixeron que sexa Lugo. 

 

Cando foi nomeada presidenta? 

En Lugo no 2004, en marzo, cando houbo cambio de Goberno. 

 

E en Galicia cando entrou? 

En Galicia foi o ano pasado. 

 

Entón que son, mandatos de catro en catro anos? 

Si. Logo a de Galicia, as presidentas das provinciais son as vicepresidentas. 

 

E que teñen asembleas periodicamente? 

Si, temos reunións periódicas, logo temos a asemblea xeral todos os anos para dar conta dos programas 

e das contas e aprobalas, igual que aquí nas provinciais. 

E tamén tedes obxectivos marcados? 

Si. Temos un programa, o que temos que facer, a veces como dependemos bastante das subvencións e 

da Administración, unhas veces cumpres outras veces menos, pero bueno estamos aí nesa liña. 

 

E cales son os seus obxectivos principais? 

Os obxectivos son a formación das empresarias, darnos a coñecer o máximo posible, rescatar esas 

empresarias que están perdidas, que non se coñecen para que se fale e se nos vexa. Facernos visibles o 

máis posible, ese é quizais o obxectivo máis válido. Na nosa preparación e na das nosas mulleres, igual 

que nos homes. Reivindicar temas económicos e de infraestruturas que necesitamos. Pero quizais 

estamos máis centradas nas nosas propias reivindicacións que nas reivindicacións sociais. Neste sentido, 

se te fixas, as asociacións dos homes piden que si AVE, que se vías de comunicación... Nós neste 

momento, estamos máis centradas en que se nos vexa a nós como axente social importante. Porque na 

lei de igualdade hai un artigo  por aí que pon que os axentes sociais están constituídos por asociacións de 

empresarios, sindicatos e goberno. E resulta que pedimos por activa e por pasiva, antes de que sacaran a 

lei que onde pon empresarios puxeran empresarios e empresarias e non houbo maneira. Esas son 

expresións aínda da sociedade patriarcal. 

 

 

E o contido da lei de igualdade, como o ve? 

Simbolicamente está ben e para ter esta conversa tamén está ben, e para saír reivindicando e esixindo 

está ben. Nada máis. Practicamente non hai outra maneira, mentres non a apliquen. 

 

É dicir, o contido está ben, se iso se chegara a apl icar, vostedes estarían satisfeitas. 

Si, pero habería que cambiar algunhas cousas. Xa che digo hai ese punto onde fala de empresarios e non 

fala para nada de empresarias. Suponse que a lei de igualdade ten que poñer empresarios e 

empresarias, como xa se di en moitos casos. 

 

No tema da linguaxe non existe consenso, xa que hai  xente que din que o masculino tamén é 

neutro... 

Xa, pero ti ves os políticos e utilízano para ser correctos. Entón, por que aí non?. Pola sinxela razón de 

que se pon empresarias como axentes sociais tamén íamos pedir a parte que nos corresponde, porque o 

outro día o presidente da autonomía, Touriño; chamou aos empresarios para mostrarlles e comunicarlles 

como quedaban os orzamentos para o ano que ven e non había empresarias. Se puxera empresarias 

tería que chamarnos a nós tamén e nós diríamos pois mira non queremos que vaia tanto, por exemplo, 

para o fútbol, preferimos que se faga unha autovía, Lugo-Santiago, por exemplo. Pois non nos deixan, por 

iso non nos chaman, chaman a empresarios, non a empresarias, e cando nos chaman sempre por temas 

pre-electorais porque como saben que somos máis que o 50% da poboación, somos máis do 50% dos 

votos e que influímos nos votos da xente que está ao noso redor. Iso está claro. Entón chámannos, pero 

non enganan a ninguén así. 

É política de cara á galería. 

Claro, xa o sabemos. Non se dan conta, nós medramos pero eles non, están igual que fai anos. Non 

medraron ao nivel que temos nós de conciencia do que somos, eles pensan que non o sabemos aínda. 

Entón, despois hai esas sorpresas, que cando un concello que teña maioría no emprego, medrou o 

Bloque e asómbranse, por exemplo onde o Bloque gobernara medrou o PP. ¿por que? Porque as 

mulleres os votos levámolos a onde temos que levalos e non se dan conta deso? 

 

Por un lado está o peso que teñen real e, por outro lado, o peso que teñen a nivel visible? 

Nós chegamos a unha madurez, a unha conciencia de cidadáns e pensan que aínda o noso voto non é un 

voto intelixente e tratan de manexalo. Poden manexar tanto en homes como mulleres, pero na maioría xa 

non. 

 

Mentres non se concretan as cousas 

Nós falamos con eles. Non pensan que temos máis da metade dos votos máis a influencia que 

exercemos sobre os que están á nosa beira. Porque esa influencia é real. Quizais influímos máis nós na 

xente que temos ao noso redor que os homes. 

 

Entón, por que é exactamente que se enfada? 

Non é por enfado, vemos a realidade e quizais somos ata máis frías á hora de vela que os homes. Por 

que o vivimos. 

 

Entón eles quédanse coa imaxe máis idílica, máis bon ita das cousas? 

Non. O que pasa é que cando se alcanza o poder ao mellor pérdese un pouco a perspectiva das cousas. 

 

O que criticas da oposición despois non o cumpres t i. 

Total. E non hai nada que facerlle, está claro que é así. Perden un pouco ese perspectiva. Non sei que 

lles pasa que empezan a subir, a levitar e perden un pouco (a perspectiva).  

Habería que establecer mecanismos de control? 

Si, e o peor é cando din que fan e o que fan é inútil, como esa lei, non se aplica. Eu vivín o franquismo 

onde había unhas leis, por exemplo a lei de contrato de traballo, o foro dos traballadores, eran unhas leis 

fantásticas, quizais non as mellorou o Estatuto do Traballador. Que pasaba con aquelas leis? Que non se 

aplicaban. Estaban moi ben lexisladas pero non valían para nada. Tamén é certo que non había 

sindicatos que o fixeran cumprir. Aí estaba o problema, a lei era boa pero non se cumpría. 

 

 

 

 

Tamén é raro, por exemplo que nos sindicatos tampou co haxa mulleres dirixentes. 

Claro, porque é a sociedade así. Nos sindicatos hai mulleres fantásticas, pero téñenas traballando, pero 

chega un momento que á hora de liderar “non te movas”. E se miras a mesa do diálogo social só hai 

homes. Non hai mulleres. Elas traballan para as mesas pero non as deixaban saír para fóra. Xa me dirás, 

analizando todo isto, onde está o cambio. O cambio vámolo facendo nós pero con moito sacrificio e con 

moito malestar e malas caras. É igual que cando as mulleres pedían os votos, que as insultaban, 

chamábanas marimachos porque querían votar igual que os homes. E cantas morreron por culpa disto? 

Simplemente querían ser cidadáns con dereitos, que se lle recoñecera a condición de persoa. Eu por 

exemplo vou a un despacho a pedir uns cursos, unha axuda para as asociacións e sinto que me están 

mirando como “xa vén esta pedir porque como é muller, quere que lle dean algún privilexio”. Non vou 

pedir privilexio ningún por ser muller, pido a parte dos orzamentos que me corresponde e que gañamos. E 

iso indígname e dáme moita rabia e frústrame. 

 

Os empresarios tamén irán pedir o mesmo.  

Exactamente igual. Pero considérano normal, en cambio se vai unha muller pensan que vai pedir 

privilexios por ser unha muller. Mesmo algún político mo dixo á cara. Así, tal cal. 

 

 

Pois que che digan á cara iso... 

Si, si, “claro co conto de que es muller, ides pedindo”. E eu díxenlle “pero, como co conto de que son 

muller, acaso non teño dereito?, as mulleres non contribuímos cos nosos impostos e co noso traballo?”. 

Veño pedir a parte que me corresponde e contéstanche que vaias á asociación de empresarios que cho 

cubra. Danlle á asociación de empresarios e eu á asociación de empresarios non teño nada que pedirlles, 

quen mo ten que dar é quen administra eses recursos, non eles. E como se teus pais vos dan aos irmáns 

unha parte a cada un e ti lles dis “déchesme menos” ou “non me das nada”, e che din que teu irmán 

reparta contigo. Non. Son eles os que cho teñen que dar. É o político o que ten as obrigas con nós non os 

empresarios. Pois así estamos.  

 

¿A sociedade galega en que punto está? 

Isto díxeno no parlamento daquela cando as asociacións íamos facer alegacións ao Estatuto de 

Autonomía. Díxeno alí e é un feito que está contrastado e unhas crónicas deste cronista-xeógrafo que 

viña cos romanos para coñecer a terra. Cando chegaron ao noroeste da península quedouse asombrado 

da sociedade que vivía naquel momento. Os celtas non sabían escribir, entón non temos nada da historia 

deles , pero el fixo unhas crónicas do que estaba vendo. Tal como as escribiu as recolleu un profesor de 

xeografía antiga da Universidade de Salamanca. Eu cando lin aquelas notas non daba crédito e aí 

abríronseme os ollos e descubrín porque Galicia se chamou sempre matriarcado e porque as mulleres de 

Galicia daban caña, traballan como traballan. Vén diso. Cando chegou aquí dixo que se encontraba 

nunha sociedade onde as mulleres manexaban a economía e, polo tanto, o poder. Entón, tiñan a 

sociedade estruturada totalmente por oficios: estaban as gandeiras, as que fabricaban os queixos, as que 

cultivaban o liño, as que facían as telas, as tintureiras, pero todo moi dividido, cada unha coa súa función 

coma os oficios de hoxe, despois ían ao mercado (no castro de Baroña aínda se pode ver unha zona que 

era o mercado). Outro oficio que tiña moito prestixio era o de curandeiras, estas mulleres ían ao monte 

recoller as herbas e facían as menciñas e curaban e o secreto desas menciñas, como sabían o poder que 

tiñan, nunca llo dicían aos homes, pasábanllo ás fillas. De aí na Idade Media cando comezan a falar das 

bruxas e meigas, non eran bruxas eran mulleres que coñecían os secretos de curación, coñecían moitos 

secretos medicinas, era un oficio. De aí nos vén a historia. Todo ten unha explicación. Por que Galicia é 

unha terra de meigas? Eran mulleres que curaban. Cando este home viu esa sociedade porque viñan dun 

patriarcado onde as mulleres non tiñan herdanza, non tiñan nada, tal como despois foi pasando aquí. 

Todos os bens pasaban a mans dos homes, as mulleres nas asembleas non podía falar, cando no mundo 

celta as mulleres ían ás asembleas e decidían e eran as donas dos seus propios bens, controlaban o seu 

patrimonio e herdaban os fillos a través delas, porque no mundo romano os bens das mulleres pasaban 

aos homes e herdaban sempre por vía paterna. Cando el viu isto quedou desconcertado. Entón, que 

facían os homes? Porque algo tiñan que facer. Os homes coidaban o territorio, preparábanse para a 

guerra, porque había tribos en todos os currunchos e estaban pelexando todos os días, preparándose 

para a guerra, cazando e guerreando entre eles e a economía, a política e a asemblea gobernábaa a 

muller. Despois co dereito romano acabou, pero non acabou con todo, non lograron que esa memoria da 

muller galega acabara.  

Mesmo cando foi a época importante da emigración, era a muller a que o tiña que xestionar todo. O home 

moitas veces marchaba e non volvía. E ela tiña que traballar no que fose, sacar a diante a familia, 

traballar as terras... 

Hai outra cousa tamén, aquí unha muller solteira tiña un fillo e non pasaba nada, estaban integradas na 

sociedade igual. Cando en Andalucía matábana practicamente, na zona de Aragón aquela Dolores da 

copla cantouna toda España e aquí unha muller tiña fillos de solteira e non pasaba nada. Era normal, 

sempre o foi. Pero a dominación romana foi a que meteu o patriarcado aquí. Sempre se falou de que 

Galicia era un matriarcado, pero pensábase que viña da época de emigración, non de tan atrás. Isto está 

na memoria ancestral e quedou aí. As cousas non pasan así. Ademais hai outra cousa, mira, as vilas de 

Galicia, non hai unha que non teña unha festa gastronómica, e quen fai esas feiras gastronómicas? Fanas 

os homes? Os homes véndena, gózana, chegan os políticos nos coches e inaugúranas... pero fanas as 

mulleres. E non nos queren recoñecer, non hai maneira e é moi lamentable. 

 

 


